
[റിപ്പോര്‍ട്ട്]

താമരശ്ശേരി ഗ്രാമപഞ്ചായത്ത്

കോവിഡ്   19   പ്രതിരോധം  

ഗ്രാമപഞ്ചായത്ത്‍ നടത്തിയ പ്രവര്‍ത്തനങ്ങളുടെ റിപ്പോര്‍ട്ട്

സെക്രട്ടറിയുടെ നിര്‍ദ്ദേശ പ്രകാരം റിപ്പോര്‍ട്ടിന്റെ കരടു് തയ്യാറാക്കിയതു്: 

ഫിറോസ് ബാബു (ക്ലാര്‍ക്ക്)

സൂക്ഷ്മതല വിശദാംശങ്ങള്‍ ലഭ്യമാക്കിയതു്:

ദേവദാസന്‍ കെ. (അസിസ്റ്റന്റ് സെക്രട്ടറി),

സമീര്‍ വി. (ഹെല്‍ത്ത് ഇന്‍സ്പെക്‍ടര്‍),

മുഹമ്മൂദ് ടി. പി. (അക്കൌണ്ടന്റ്),

വേണുഗോപാലന്‍ കെ. (ക്ലാര്‍ക്ക്),

‌പ്രഗിത കെ. (ടെക്‍നിക്കല്‍ അസിസ്റ്റന്റ്).

ചിത്രങ്ങള്‍, മറ്റു വിശദാംശങ്ങള്‍ ലഭ്യമാക്കിയതു്: 

സെക്രട്ടറി അടക്കം ജീവനക്കാര്‍ മിക്കവാറും എല്ലാവരും.

ക്രോഡീകരണം, എഡിറ്റിങ്:

ജയ്സെന്‍ നെടുമ്പാല (സെക്രട്ടറി)

മുന്നുര
"ങ്ങളറീലേ  ഞമ്മളെ  താമരശ്ശേരി  ചൊരം"  എന്ന  കുതിരവട്ടം  പപ്പുവിന്റെ  ഡയലോഗ്  കേള്‍

ക്കാത്ത  മലയാളികള്‍  ഉണ്ടാവില്ല.  താമരശ്ശേരിയില്‍  നിന്നും  കോഴിക്കോട്ടേക്കു്  പപ്പുവിന്റെ  റോഡ്
റോളര്‍  അഞ്ചു  മിനുട്ടു  കൊണ്ടു്  എത്തിയിരുന്നുവെങ്കിലും  ബസ്സിനു്  കുറഞ്ഞതു്  ഒരു  മണിക്കൂറെങ്കിലും
യാത്ര  ചെയ്താലേ  ഇവിടെ  നിന്നു്  കോഴിക്കോടു്  എത്താനാവൂ.  ഇവിടെ  നിന്നും  ഏകദേശം
ഇരുപത്തൊമ്പതര  കിലോമീറ്റര്‍  ദൂരമുണ്ടു്  കോഴിക്കോടിനു്.  വയനാടന്‍  മലനിരകളോടു്  ഏറ്റവും
അടുത്തു  കിടക്കുന്ന  ചേരി  അഥവാ  ചന്ത  ആയിരുന്നു  താഴ്‌മല  ചേരി.  കോട്ടയം  രാജവംശത്തിന്റെ
അധീനതയിലായിരുന്ന ഈ പ്രദേശത്തിന്റെ കൂടി രാജാവായിരുന്നു പഴശ്ശി രാജാ. താഴ്‌മല ചേരിയാണു്
പിന്നീടു്  ലോപിച്ചു്  താമരശ്ശേരിയായി  മാറിയതു്.  പേരു  സൂചിപ്പിക്കുന്നതു  പോലെ  തന്നെ  താമരശ്ശേരി
ഗ്രാമപഞ്ചായത്ത്  മലകളോടും  വനങ്ങളോടും  തൊട്ടുകിടക്കുന്ന  പ്രദേശമായിരുന്നു.  മലയടിവാരം
ആയതിനാല്‍  തന്നെ  പ്രളയം  തുടങ്ങിയ  പ്രകൃതിക്ഷോഭങ്ങള്‍ക്കും  മറ്റു  മാറാവ്യാധികള്‍ക്കും
വളരെയധികം സാധ്യതയുണ്ടായിരുന്ന ഗ്രാമപഞ്ചായത്താണു് താമരശ്ശേരി ഗ്രാമപഞ്ചായത്ത്. 2018 ല്‍
ഒരു  കുടുംബത്തിലെ  പതിനൊന്നു്  പേര്‍  അടക്കം  14  പേര്‍  മരണപ്പെട്ട  കരിഞ്ചോല  ഉരുള്‍പൊട്ടല്‍
താമരശ്ശേരി  ഗ്രാമപഞ്ചായത്ത്  അതിര്‍ത്തിയില്‍  നിന്നും  രണ്ടു  കിലോമീറ്റര്‍  മാത്രം  അകലെയാണു്.
പൊതുജനങ്ങളും  രാഷ്ട്രീയനേതൃത്വവും  പ്രവര്‍ത്തനനിരതരായ  ഉദ്യോഗസ്ഥവൃന്ദവുമടക്കം  എല്ലാവരും
ഇത്തരം  പ്രതിസന്ധികളെ  മറികടക്കുന്നതിനു്  മാനസികമായി  തയ്യാറായിട്ടുണ്ടെന്നുള്ളതു്
ആശാവഹമാണു്.  ഏതുതരം  പ്രതിസന്ധിയേയും  മറികടക്കാന്‍  പ്രാപ്തരായ  സമൂഹമായി  താമരശ്ശേരി
ഗ്രാമപഞ്ചായത്ത് ഇതിനോടകം മാറിക്കഴിഞ്ഞിട്ടുണ്ടു്.

2020  മാര്‍ച്ച്  23  നു്  അപ്രതീക്ഷിതമായിട്ടായിരുന്നു  കോവിഡ്  19  പകര്‍ച്ച  വ്യാധി  തടയുന്ന
പ്രവര്‍ത്തനങ്ങളുടെ  ഭാഗമായി  സര്‍ക്കാര്‍  ലോക്ക്ഡൗണ്‍  പ്രഖ്യാപിച്ചതു്.  ലോക്ക്ഡൗണ്‍  എന്നതു്
ജീവനക്കാര്‍ക്കോ  ജനപ്രതിനിധികള്‍ക്കോ  പൊതുജനങ്ങള്‍ക്കു  തന്നെയോ  പരിചിതമല്ലാത്ത  ഒരു
സംഭവമായിരുന്നു.  കോവിഡ്  രോഗബാധയും  അതേത്തുടര്‍ന്നു  നടത്തിയ  പ്രവര്‍ത്തനങ്ങളുടെ
ഗുണദോഷ  സമ്മിശ്രമായ  ഫലങ്ങള്‍  മിക്കവാറും  പൊതുജനങ്ങള്‍ക്കെല്ലാവര്‍ക്കും
അനുഭവവേദ്യമായിരുന്നു  എങ്കിലും,  ഇതു  സംബന്ധിച്ചു  പൊതുജനങ്ങള്‍ക്കു  ലഭിച്ച  സേവനങ്ങളുടെ
പിന്നില്‍ പ്രവര്‍ത്തിച്ചവര്‍ ആരൊക്കെയെന്നും,  എങ്ങിനെയൊക്കെയാണു് അവര്‍ പ്രവര്‍ത്തിച്ചെന്നും
ഗ്രാമപഞ്ചായത്തു സംവിധാനം എന്തൊക്കെയാണു് അക്കാലത്തു ചെയ്തിരുന്നതു് എന്നും മിക്കവര്‍ക്കും
അറിവുണ്ടായിരിക്കില്ല.  ഇവിടെ  പറയാന്‍  പോകുന്നതു്  ഈ  പരിപ്രേക്ഷ്യത്തില്‍  താമരശ്ശേരി
ഗ്രാമപഞ്ചായത്തില്‍  നടന്ന  പ്രവര്‍ത്തനങ്ങളുടെ  സംക്ഷിപ്തവിവരങ്ങളാണു്.  എല്ലാ  അടിയന്തിര
ഘട്ടങ്ങളിലും ഉള്ള പതിവുപോലെ താഴേത്തട്ടില്‍ ഇതു സംബന്ധിച്ച മിക്ക പ്രവര്‍ത്തനങ്ങളുടെയും നിര്‍
വ്വഹണ ചുമതലകള്‍ ഗ്രാമപഞ്ചായത്തിനും പഞ്ചായത്ത് ജീവനക്കാര്‍ക്കുമായിരുന്നു.

ജനപ്രതിനിധികള്‍ക്കും ജീവനക്കാര്‍ക്കും ബഹുമാനപ്പെട്ട മുഖ്യമന്ത്രിയുടെ സന്ദേശം - യോഗം

ലോക്ക് ഡൌണ്‍ കാരണം ശൂന്യമായ താമരശ്ശേരി അങ്ങാടി

റാപ്പിഡ് റെസ്പോണ്‍സ് ടീമുകള്‍ അഥവാ ആര്‍. ആര്‍. ടി.കള്‍.
പ്രതിസന്ധിഘട്ടം നേരിടുന്നതിനു് വേണ്ടി ഗ്രാമപഞ്ചായത്തു തല റാപ്പിഡ് റെസ്പോണ്‍സ് ടീമും

(ആര്‍.  ആര്‍.  ടി.)  വാര്‍ഡു തല റാപ്പിഡ്  റെസ്പോണ്‍സ്  ടീമുകളും രൂപീകരിച്ചു പ്രവര്‍ത്തനമാരംഭിച്ചു.
വാര്‍ഡു തലത്തില്‍ പ്രതിരോധ പ്രവര്‍ത്തനങ്ങള്‍ നടത്തേണ്ടതു  വാര്‍ഡു തല ആര്‍.  ആര്‍.  ടി.കളും
പഞ്ചാായത്തു തലത്തില്‍ ഈ പ്രവര്‍ത്തനങ്ങള്‍ ഏകോപിപ്പിക്കേണ്ടതു് ഗ്രാമപഞ്ചായത്തു തല ആര്‍.
ആര്‍.  ടി.യുമാണെന്നു  നിശ്ചയിച്ചു  ചുമതലപ്പെടുത്തി.  ഗ്രാമപഞ്ചായത്ത്  പ്രസിഡണ്ട്  ഹാജറ
കൊല്ലരുകണ്ടി,  ആരോഗ്യവും  വിദ്യാഭ്യാസവും  സ്റ്റാന്റിങ്  കമ്മറ്റി  ചെയര്‍പേഴ്സണ്‍  ജെസ്സി
ശ്രീനിവാസന്‍,  സെക്രട്ടറി ജയ്സെന്‍ നെടുമ്പാല,  താലൂക്ക് ആസ്പത്രി സൂപ്രണ്ട് ഡോ.  കേശവനുണ്ണി
(കണ്‍വീനര്‍),  ആയുര്‍വ്വേദ മെഡിക്കല്‍ ഓഫീസര്‍ ഡോ. സുഗിന, ഹോമിയോ മെഡിക്കല്‍ ഓഫീസര്‍
ഡോ.  മോഹന്‍ കുമാര്‍,  ഹെല്‍ത്ത് ഇന്‍സ്പെക്‍ടര്‍ സജീവന്‍,  ഐ.  സി.  ഡി.  എസ്.  സൂപ്പര്‍വൈസര്‍
നിഷ, പാലിയേറ്റീവ് കെയര്‍ പ്രതിനിധി സതി, വി. ഇ. ഒ.മാരായ ഫസ്‌ന, ഗ്രീഷ്മ, റേഷനിങ് ഇന്‍സ്പെക്‍
ടര്‍ ഗംഗാധരന്‍, പോലീസ് സബ്ബ് ഇന്‍സ്പെക്‍ടര്‍ സനല്‍ എന്നിവരാണു് ഗ്രാമപഞ്ചായത്തു തല ആര്‍.
ആര്‍. ടി.യില്‍ അംഗങ്ങളായുണ്ടായിരുന്നതു്. 

ഗ്രാമപഞ്ചായത്ത് തല ആര്‍. ആര്‍. ടി.യുടെ പ്രഥമയോഗങ്ങളിലൊന്നു്

വാര്‍ഡു തലത്തില്‍ അതാതു വാര്‍ഡ് മെമ്പര്‍മാരുടെ നേതൃത്വത്തിലാണു് ആര്‍.  ആര്‍.  ടി.കള്‍
പ്രവര്‍ത്തിച്ചതു്. വാര്‍ഡ് തല ആര്‍. ആര്‍. ടി.കള്‍ക്കാവശ്യമായ മാസ്ക്ക്, സാനിറ്റൈസര്‍, പി. പി. ഇ. കിറ്റ്
എന്നിവ  തുടക്കത്തില്‍  വിവിധ  സംഘടനകളില്‍  നിന്നും  സംഭാവനയായി  ലഭിച്ചു.  ഇത്തരത്തില്‍
പ്രധാനമായും സംഭാവനകള്‍ നല്കിയവരുടെ പട്ടിക താഴെ കൊടുക്കുന്നു.

ക്രമ നമ്പര്‍ വ്യക്തികള്‍, സംഘടനകള്‍, സ്ഥാപനങ്ങള്‍
1 ജലനിധി ഫെഡറേഷന്‍
2 മൈജി മൊബൈല്‍
3 നെക്‍സ്റ്റ് കര്‍ട്ടന്‍
4 ദിയ ഗോള്‍ഡ് ജ്വല്ലറി
5 മലങ്കര സഭ
6 വര്‍മ്മാന്‍ എന്റര്‍പ്രൈസസ്
7 കെ. എസ്. ടി. എ.
8 കെ. പി. എസ്. ടി. എ.
9 മൈക്രോലാബ് താമരശ്ശേരി

അതിഥി തൊഴിലാളികളുടെ കണക്കെടുപ്പും ഭക്ഷ്യകിറ്റ് വിതരണവും അവരെ നാട്ടിലേക്കു് 
തിരിച്ചയക്കലും

ആദ്യം  ലഭിച്ച  ഡ്യൂട്ടികളില്‍  ഒന്നു്  അതിഥി  തൊഴിലാളികളുടെ  കണക്കെടുപ്പായിരുന്നു.
പഞ്ചായത്ത്  മെമ്പര്‍മാരുടെയും  പ്രാദേശിക  രാഷ്ട്രീയ  പ്രവര്‍ത്തകരുടേയും  സഹായത്തോടെ
ഗ്രാമപഞ്ചായത്ത്  ജീവനക്കാര്‍  അതിഥി  തൊഴിലാളികള്‍  പാര്‍ക്കുന്ന  സ്ഥലങ്ങള്‍  കണ്ടെത്തുകയും,
അവരുടെ  കണക്കുകള്‍ ശേഖരിക്കുകയും ചെയ്തു.  ഏകദേശം  രണ്ടായിരത്തോളം  വരുന്ന  അതിഥി
തൊഴിലാളികള്‍ ഗ്രാമപഞ്ചായത്തില്‍ പല ഭാഗങ്ങളിലായി  താമസിക്കുന്നതായി  കണ്ടെത്തി.  വളരെ
പരിമിതവും ഇടുങ്ങിയതുമായ മുറികളിലാണു് അതിഥി തൊഴിലാളികള്‍ താമസിച്ചു വരുന്നതു്.  ഒരാള്‍ക്കു
രോഗബാധ വന്നാല്‍ മറ്റുള്ളവര്‍ക്കെല്ലാം അതു ബാധിക്കുമെന്ന സാഹചര്യമാണെന്നു കണ്ടു. അവരെ
കോവിഡ്  രോഗബാധയെപ്പറ്റി  ബോധവല്‍ക്കരിച്ചു.  വാര്‍ഡ്  ക്ലാര്‍ക്കുമാരായ  ഫിറോസ്  ബാബു,
സുനിത,  മുഹ്സിന്‍,  വേണുഗോപാലന്‍,  എന്നിവരേയും തൊഴിലുറപ്പു് വിഭാഗം ജീവനക്കാരായ ഫസ്‌ല,
ഫാസില്‍,  ഫത്വിന്‍,  വി.  ഇ.  ഒ.മാരായ  ഫസ്‌ന,  ഗ്രീഷ്മ  തുടങ്ങിയവരെ  അതിഥി  തൊഴിലാളികള്‍‍ക്കു്‍
ഭക്ഷ്യകിറ്റ്  വിതരണം  ചെയ്യുന്നതിനുള്ള  ചുമതലകള്‍  ഏല്പിച്ചു.  ഭക്ഷ്യവസ്തുക്കള്‍  ശേഖരിക്കുന്നതിനു്
സീനിയര്‍  ക്ലാര്‍ക്കുമാരായ  സുരേന്ദ്രന്‍,  മഹേഷ്  എന്നിവരേയും  ചുമതലപ്പെടുത്തി.  ലോക്ക്ഡൗണ്‍
സാഹചര്യത്തില്‍ പൊതുഗതാഗതം നിലച്ചതിനാല്‍ ജീവനക്കാര്‍ ഓഫീസിലെത്താന്‍ വളരെയധികം
ബുദ്ധിമുട്ട് അനുഭവിച്ചിരുന്നു.  അതിനാല്‍ ജീവനക്കാരെ ഓഫീസിലെത്തിക്കാന്‍ ഗ്രാമപഞ്ചായത്തിന്റെ
ഔദ്യോഗിക  വാഹനം  ഉപയോഗപ്പെടുത്തി.  കൂടാതെ  താലൂക്ക്  ആശുപത്രി  ജീവനക്കാരെ
ആശുപത്രിയില്‍ എത്തിക്കുന്നതിനു്  ചുമതലയും ഗ്രാമപഞ്ചായത്ത് ഏറ്റെടുത്തു.  രണ്ടു് സ്കൂള്‍ ബസ്സുകള്‍
ഇതിനായി  പ്രയോജനപ്പെടുത്തി.  അവയ്ക്കുള്ള ഇന്ധനം,  ഡ്രൈവറുടെ വേതനം എന്നിവ പഞ്ചായത്ത്
ഫണ്ടില്‍ നിന്നെടുത്തു.  എങ്കിലും പഞ്ചായത്തിലെ മുഴുവന്‍ ജീവനക്കാര്‍ക്കുമായി ഗ്രാമപഞ്ചായത്തിന്റെ
വാഹനം പ്രയോജനപ്പെടുത്താന്‍ സാധിച്ചിരുന്നില്ല. ഈ സാഹചര്യത്തില്‍ വാഹനങ്ങള്‍ സ്വന്തമായുള്ള
ജീവനക്കാരുടെ സഹായത്തില്‍ വാഹനമില്ലാത്ത ജീവനക്കാര്‍ ഓഫീസിലെത്തിയാണു് ജോലികളില്‍
ഏര്‍പ്പെട്ടിരുന്നതു്.

"ഹം തും ഏക്‍ കമരേ മേം ബന്ദ് ഹോ" അതിഥി തൊഴിലാളികളോടു് ലോക്ക്ഡൗണ്‍ ആണെന്നും അനാവശ്യമായി
പുറത്തിറങ്ങരുതെന്നും വിശദീകരിക്കുന്ന ഹെല്‍ത്ത് ഇന്‍സ്പെക്‍ടര്‍ സജീവന്‍ എം. കെ.‍, ക്ലാര്‍ക്ക് ഫിറോസ് ബാബു

അതിഥി തൊഴിലാളികളുടെ കണക്കെടുപ്പു് - രാരോത്ത് വില്ലേജ് ഓഫീസര്‍, പഞ്ചായത്ത് ജീവനക്കാര്‍

[റിപ്പോര്‍ട്ട്]

കെട്ടിട ഉടമയുമായി വാടക ഇളവു് സംബന്ധിച്ചു് സംസാരിക്കുന്നതിനായി കെട്ടിട ഉടമയുടെ വീടു്  സന്ദര്‍ശിക്കുന്ന വാര്‍ഡ്
മെമ്പര്‍ അബ്ദുള്‍ ഗഫൂര്‍, ഹെല്‍ത്ത് ഇന്‍സ്പെക്‍ടര്‍ സജീവന്‍ എം. കെ., ക്ലാര്‍ക്ക്  ഫിറോസ് ബാബു, കെടവൂര്‍ വില്ലേജ്

ഓഫീസര്‍, സീനിയര്‍ സിവില്‍ പോലീസ് ഓഫീസര്‍ സുജാത‍

അതിഥി  തൊഴിലാളികള്‍ക്കു്  ഭക്ഷ്യകിറ്റ്  വിതരണം  നടത്തുന്നതിനായി  സിവില്‍  സപ്ലൈസ്
ഓഫീസില്‍  നിന്നും  റേഷന്‍  ശേഖരിക്കുന്നതിനുള്ള  ഉത്തരവു്  ലഭിച്ചതിന്റെ  അടിസ്ഥാനത്തില്‍  മറ്റു
ജീവനക്കാരുടെ സഹായത്താല്‍ ചുമതലപ്പെട്ടവര്‍‍ ഭക്ഷ്യകിറ്റുകള്‍ ശേഖരിച്ചു് കാരാടി സ്കൂളില്‍ സ്റ്റോര്‍
ചെയ്തു.  എട്ടാം  വാര്‍ഡ്  മെമ്പര്‍  ശ്രീമതി  മഞ്ജിതയുടെ  നേതൃത്വത്തില്‍  ഭക്ഷ്യവസ്തുക്കള്‍  സന്നദ്ധ
സാമൂഹ്യ  രാഷ്ട്രീയ  പ്രവര്‍ത്തകരുടെ  സഹായത്താല്‍  പാക്കിങ്  നടത്തി.  വിതരണ  ചുമതലയുള്ള
ജീവനക്കാര്‍  വാര്‍ഡ്  മെമ്പര്‍മാരുടെ  സഹായത്താല്‍  പ്രദേശത്തെ  അതിഥി  തൊഴിലാളികള്‍ക്കു്
28/04/2020 നു് ആദ്യ തവണ കിറ്റ് എത്തിച്ചു.  മെയ് മാസത്തില്‍ രണ്ടാം തവണയും കിറ്റ് വിതരണം
ചെയ്യുവാനുള്ള നിര്‍ദ്ദേശം ലഭിച്ചതിന്റെ അടിസ്ഥാനത്തില്‍ പഞ്ചായത്തിലെ മെയിന്‍ ഓഫീസിലേയും
തൊഴിലുറപ്പു്  വിഭാഗത്തിലേയും  ജീവനക്കാര്‍  ഇവ  ശേഖരിക്കുകയും,  വിതരണം  ചെയ്യുന്നതിനുള്ള
കിറ്റുകളാക്കി  മാറ്റുന്നതിനു്  പരപ്പന്‍പൊയില്‍  സ്കൂളില്‍  സ്റ്റോക്ക്  ചെയ്യുകയുമുണ്ടായി.  പരാതികളും
ആക്ഷേപങ്ങളും  നേരിടുമ്പോള്‍  അറിയിക്കുന്നതിനായി  പഞ്ചായത്ത്  സെക്രട്ടറിയുടേയും,  ഹെല്‍ത്ത്
ഇന്‍സ്പെക്ടറുടേയും  ഫോണ്‍  നമ്പര്‍  അതിഥി  തൊഴിലാളികള്‍ക്കു്  നല്‍കിയിരുന്നു.  കെട്ടിട  ഉടമകള്‍
വാടക  ഈടാക്കരുതു്  എന്ന  സര്‍ക്കാര്‍  നിര്‍ദ്ദേശം  ബന്ധപ്പെട്ടവരെയെല്ലാം  അറിയിക്കുകയും
ചെയ്തിരുന്നു.  എന്നാല്‍  കെട്ടിട  ഉടമകള്‍  വാടക  നല്‍കാന്‍  നിര്‍ബന്ധിക്കുന്നതായി  പരാതി
ലഭിച്ചതിന്റെ അടിസ്ഥാനത്തില്‍ വില്ലേജ് ഓഫീസര്‍, പഞ്ചായത്ത് സെക്രട്ടറി, ഹെല്‍ത്ത് ഇന്‍സ്പെക്ടര്‍
തുടങ്ങിയവര്‍  അടങ്ങിയ  സംഘം  സ്ഥലം  സന്ദര്‍ശിച്ചു്  പരാതി  പരിഹരിക്കാന്‍  ശ്രമിച്ചു.  ഭാഷാപ്രശ്നം
പ്രശ്നപരിഹാരത്തിന്  വിലങ്ങുതടിയായതിനാല്‍  വിമുക്തഭടന്‍  കൂടിയായ  ക്ലാര്‍ക്ക്  ഫിറോസ്
ബാബുവിനെ  തുടര്‍ന്നുള്ള  ദിവസങ്ങളില്‍  അതിഥി  തൊഴിലാളികളുടെ  പരിഭാഷകനായി  നിയമിച്ചു
പ്രശ്നം  പരിഹരിച്ചു.  താമരശ്ശേരി  ഗ്രാമപഞ്ചായത്തിലുള്‍പ്പെടുന്ന  രണ്ടു  വില്ലേജുകളായ  രാരോത്തു്
വില്ലേജിന്റേയും,  കെടവൂര്‍ വില്ലേജിന്റേയും എല്ലാ ഭാഗത്തും കൂടാതെ,  കട്ടിപ്പാറ ഗ്രാമപഞ്ചായത്തിന്റെ

താള്‍ 6/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

പരിധിയില്‍ വരുന്ന രാരോത്ത് വില്ലേജിലെ അമ്പായത്തോടു് ഭാഗങ്ങളിലും പരിഭാഷകനായി വില്ലേജ്
ഓഫീസറുടെ  പ്രത്യേക  അഭ്യര്‍ത്ഥന  പ്രകാരം  ഫിറോസ്  ബാബുവിനെ  ചുമതലപ്പെടുത്തിയിരുന്നു.
അതിനാല്‍ മറ്റു ജോലികളില്‍ നിന്നും ഫിറോസ് ബാബുവിനെ മാറ്റി നിര്‍ത്തുകയും ടിയാന്‍‍ വഹിച്ചിരുന്ന
ജോലികള്‍ ചെയ്യാന്‍ മറ്റുള്ള ജീവനക്കാരെ ചുമതലപ്പെടുത്തുകയും ചെയ്തു. ഒരു ഹിന്ദി പരിഭാഷകന്റെ
സാന്നിദ്ധ്യം  അതിഥി  തൊഴിലാളികള്‍ക്ക്  ആശ്വാസകരമായിരുന്നു.  രണ്ടാം  ഘട്ടത്തില്‍  അതിഥി
തൊഴിലാളികള്‍ക്കു്  ഭക്ഷ്യകിറ്റ്  വിതരണം  നടത്താനുള്ള  നിര്‍ദ്ദേശം  ലഭിച്ചപ്പോള്‍  ഭക്ഷ്യവസ്തുക്കള്‍
സംഭരിച്ചത്  പരപ്പന്‍പൊയിലിലെ  രാരോത്ത്  സ്കൂളിലായിരുന്നു.  പ്രാദേശിക  സാമൂഹ്യ  രാഷ്ട്രീയ  പ്രവര്‍
ത്തകരായ  ശ്രീ  എം.  ടി.  അയ്യൂബ്  ഖാന്റേയും  യുവജനസംഘത്തിന്റേയും  സഹകരണത്താല്‍  അവ
വിതരണം നടത്തുന്നതിനുള്ള കിറ്റുകളാക്കി മാറ്റി.  തൊട്ടടുത്ത ദിവസങ്ങളില്‍ വാര്‍ഡ് മെമ്പര്‍മാരുടെ
സഹായത്താല്‍  ഗ്രാമപഞ്ചായത്ത്  ജീവനക്കാരും  വില്ലേജ്  ഓഫീസറും  ഉള്‍പ്പെട്ട  സംഘം  ഭക്ഷ്യ
കിറ്റുകള്‍ അതിഥി തൊഴിലാളികളെ പാര്‍പ്പിച്ചിരുന്ന സ്ഥലങ്ങളില്‍ കൊണ്ടുപോയി വിതരണം നടത്തി.
കിറ്റ്  വിതരണം,  ലേബര്‍  ചാര്‍ജ്ജ്,  വാഹന  ഗതാഗതം  മുതലായ  ഇനത്തില്‍  1,53,562/-  രൂപ
ഗ്രാമപഞ്ചായത്തിനു്  ചെലവു്  വന്നു.  ഇടയ്ക്കിടയ്ക്കു്‍  അതിഥി  തൊഴിലാളികളുടെ  പരാതികള്‍
വന്നുകൊണ്ടേയിരുന്നു.

അതിഥി തൊഴിലാളികള്‍ക്കു് വിതരണം ചെയ്യേണ്ട ഭക്ഷ്യവസ്തുക്കളുടെ കണക്കു തയ്യാറാക്കുന്ന അസിസ്റ്റന്റ് സെക്രട്ടറി
ദേവദാസന്‍, ഹെല്‍ത്ത് ഇന്‍സ്പെക്‍ടര്‍ സജീവന്‍, ക്ലാര്‍ക്ക് വേണുഗോപാലന്‍‍

അതിഥി തൊഴിലാളികള്‍ക്കുള്ള ഉള്ളി, ഉരുളക്കിഴങ്ങ്, അരി‍ ഭക്ഷ്യകിറ്റുകള്‍ വിതരണത്തിനായി തയ്യാറാക്കുന്ന
സന്നദ്ധപ്രവര്‍ത്തകര്‍

താള്‍ 7/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

‍,
ഭക്ഷ്യകിറ്റുകള്‍ വിതരണത്തിനായി തയ്യാറാക്കുന്ന ക്ലാര്‍ക്ക് ഫിറോസ് ബാബു, എഫ്. ടി. എസ്. ശ്രീനിവാസന്‍, വി. ഇ.

ഒ.മാരായ ഗ്രീഷ്മ, ഫസ്‌ന, തൊഴിലുറപ്പു് വിഭാഗം ജീവനക്കാരന്‍ ഫാസില്‍ 

പരപ്പന്‍പൊയില്‍ സ്കൂളില്‍  വച്ചു നടന്ന ഭക്ഷ്യകിറ്റ് പാക്കിങ് ജോലിയില്‍ ഏര്‍പ്പെട്ട ജീവനക്കാരും  സന്നദ്ധപ്രവര്‍ത്തകരും

താള്‍ 8/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

ഭക്ഷ്യകിറ്റ് വിതരണത്തില്‍ ഏര്‍പ്പെട്ട വി. ഇ. ഒ. ഫസ്‌ന, പഞ്ചായത്ത് മെമ്പര്‍ മുഹമ്മദാലി മാസ്റ്റര്‍ മുതലായവര്‍

താള്‍ 9/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

ഭക്ഷ്യകിറ്റ് വിതരണത്തില്‍ ഏര്‍പ്പെട്ട പ്രസിഡണ്ട് ഹാജറ കൊല്ലരുകണ്ടി, വൈസ് പ്രസിഡണ്ട് നവാസ് ഈര്‍പ്പോണ‍

ലോക്ക് ഡൌണ്‍ വ്യവസ്ഥകളില്‍ അയവു വന്നപ്പോള്‍ സ്പെഷല്‍ ട്രെയിനുകള്‍ ഓടിത്തുടങ്ങി.
ആ സമയത്തു് തൊഴിലില്ലാതെ ഇവിടെ പെട്ടുപോയ അതിഥി തൊഴിലാളികളെ അവരുടെ നാട്ടിലേക്കു്
തിരിച്ചയക്കാനുള്ള  പ്രവര്‍ത്തനം  ആരംഭിച്ചു.  വില്ലേജ്  ഓഫീസര്‍മാരുടെയും  താലൂക്ക്  ആസ്പത്രി
അധികൃതരുടെയും സഹകരണത്തോടെ ഈ പ്രവര്‍ത്തനവും ഏറ്റെടുത്തു നടത്തി.

‍

അതിഥി തൊഴിലാളികളെ അവരുടെ നാട്ടിലേക്കു് തിരിച്ചയക്കാനുള്ള പരിശ്രമം. താലൂക്ക് ആസ്പത്രിയിലെ ‌
ജൂനിയര്‍ ഹെല്‍ത്ത് ഇന്‍സ്പെക്‍ടര്‍ പ്രതാപനും പഞ്ചായത്ത് ഹെല്‍ത്ത് ഇന്‍സ്പെക്‍ടര്‍ സജീവനും

പട്ടികവര്‍ഗ്ഗ കോളനിയില്‍ ഭക്ഷ്യകിറ്റ് വിതരണം
അതിഥി തൊഴിലാളികള്‍ക്കു മാത്രമല്ല, പഞ്ചായത്തിലെ പട്ടികവര്‍ഗ്ഗ കോളനിയിലും പൊതു നിര്‍

ദ്ദേശമനുസരിച്ചു് ഭക്ഷ്യകിറ്റ് വിതരണം നടത്തി. 

താള്‍ 10/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

പട്ടികവര്‍ഗ്ഗ കോളനിയിലേക്കുള്ള ഭക്ഷ്യ കിറ്റുകള്‍

ടെമ്പറേച്ചര്‍  ടെസ്റ്റുകള്‍
വീടിനു പുറത്തിറങ്ങുന്ന ജനങ്ങളെ ടെമ്പറേച്ചര്‍ ടെസ്റ്റ്  ചെയ്യുന്നതിനായി വില്ലേജ്,  പോലീസ്,

പഞ്ചായത്ത് ജീവനക്കാരുടെ സംയുക്ത ടീം ലോക്ക് ഡൌണിന്റെ ആരംഭം മുതല്‍ പ്രവര്‍ത്തിച്ചു വന്നു.
ഗ്രാമപഞ്ചായത്തിന്റെ  വിവിധ  ഭാഗങ്ങളിലേക്കായി  തൊഴിലുറപ്പു്  വിഭാഗം  ജീവനക്കാര്‍  ഉള്‍പ്പെടെ
എല്ലാ ജീവനക്കാരേയും പ്രസ്തുത ജോലിക്കായി നിയോഗിക്കേണ്ടതായി വന്നു.

കമ്മ്യൂണിറ്റി കിച്ചണുകള്‍
ഒരു  ഭാഗത്തു്  അതിഥി  തൊഴിലാളികള്‍ക്കുള്ള  ഭക്ഷ്യകിറ്റ്  വിതരണം  നടക്കുമ്പോള്‍  തന്നെ

മറ്റൊരു വിഭാഗം ജീവനക്കാര്‍ ഹെല്‍ത്ത് ഇന്‍സ്പെക്ടര്‍ സജീവന്റെ മേല്‍നോട്ടത്തില്‍‍ പഞ്ചായത്ത്
മെമ്പര്‍മാരുടേയും  സാമൂഹ്യ  രാഷ്ട്രീയ  സന്നദ്ധപ്രവര്‍ത്തകരുടെ  സഹായത്തോടെ‍ കാരാടി  സ്കൂളിലും
കോരങ്ങാട്  യു  പി  സ്കൂളിലും  കമ്മ്യൂണിറ്റി  കിച്ചണുകള്‍  ആരംഭിച്ചു.  ഗ്രാമപഞ്ചായത്തിലെ  സര്‍ക്കാര്‍,
എയിഡഡ്  സ്കൂളുകളില്‍  കുട്ടികളുടെ  ഉച്ചഭക്ഷണപരിപാടിക്കായി  സ്റ്റോക്ക്  ചെയ്തിരുന്ന  അരി  ലോക്ക്
ഡൌണ്‍ കാരണം കുട്ടികള്‍ വരാത്തതിനാല്‍ നീക്കിയിരിപ്പുണ്ടായിരുന്നു. ഈ അരി പൊതുവിദ്യാഭ്യാസ
ഡയറക്‍ടറുടെ നിര്‍ദ്ദേശമനുസരിച്ചു്  കമ്മ്യൂണിറ്റി കിച്ചണിലെ ആവശ്യത്തിനു് ഏറ്റെടുത്തു.  കുടുംബശ്രീ
സി.  ഡി.  എസ്  ചെയര്‍പേഴ്സണ്‍  സഫിയ  കാരാട്ടു്  കമ്മ്യൂണിറ്റി  കിച്ചണിന്റെ  നേതൃത്വം  വഹിച്ചു.
ഇതോടൊപ്പം തന്നെ തെരുവിലും ബസ്സ് സ്റ്റാന്റിലും ഉറങ്ങുന്ന  12  പേരെ കണ്ടെത്തി കാരാടി സ്കൂളില്‍
പുനരധിവസിപ്പിക്കുകയും,  കമ്മ്യൂണിറ്റി  കിച്ചണില്‍  നിന്നും  അവര്‍ക്കു്  ഭക്ഷണ  സൌകര്യം  ഏര്‍
പ്പെടുത്തുകയും ചെയ്തു.  ഇവരില്‍ ബസ്സ് സ്റ്റാന്റിലുറങ്ങിയിരുന്ന ഒരാള്‍ക്കു് പതിവായി കഴിക്കുന്ന മദ്യം
ലോക്ക്  ഡൌണ്‍  സാഹചര്യത്തില്‍  ലഭിക്കാതിരുന്നതിനാല്‍  വന്ന  വിത്ത്ഡ്രാവല്‍  സിന്‍ഡ്രോം
താമരശ്ശേരി താലൂക്ക് ആശുപത്രി സൂപ്രണ്ടിന്റെ സഹായത്തോടെ പരിഹരിച്ചു.

താള്‍ 11/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

കാരാടി സ്കൂളില്‍ നീക്കിയിരിപ്പുള്ള അരി കമ്മ്യൂണിറ്റി കിച്ചണിലേക്കു് ഏറ്റെടുക്കുന്നു. ഹെഡ്മാസ്റ്റര്‍ വേണു, അസിസ്റ്റന്റ്
സെക്രട്ടറി ദേവദാസന്‍

കാരാടി സ്കൂളില്‍ കമ്മ്യൂണിറ്റി കിച്ചണ്‍ പ്രവര്‍ത്തനം ആരംഭിക്കുന്നു

താള്‍ 12/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

കുടുംബശ്രീ യൂണിറ്റ് പ്രവര്‍ത്തകര്‍ കാരാടി കമ്മ്യൂണിറ്റി കിച്ചണില്‍ പ്രവര്‍ത്തനത്തില്‍

ഗ്രാമപഞ്ചായത്തിന്റെ കമ്മ്യുണിറ്റി കിച്ചണില്‍ സന്നദ്ധപ്രവര്‍ത്തനം നടത്തുന്ന പോലീസ് ഉദ്യോഗസ്ഥര്‍

താള്‍ 13/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

കമ്മ്യൂണിറ്റി കിച്ചണില്‍ ഭക്ഷണം പായ്ക്ക് ചെയ്യുന്ന സന്നദ്ധപ്രവര്‍ത്തകര്‍

കാരാടി കമ്മ്യൂണിറ്റി കിച്ചണിലേക്കു് ഒരു തവണ സംഭാവനയായി കിട്ടിയ അരി

താള്‍ 14/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

താമരശ്ശേരി  താലൂക്ക്  ആശുപത്രിയിലെ  രോഗികളും  കൂട്ടിരിപ്പുകാരുമടക്കം  ഇരുന്നൂറില്‍  പരം
ആളുകള്‍‍ പ്രതിദിനം കമ്യൂണിറ്റി കിച്ചണിന്റെ ഗുണഭോക്താക്കളായിരുന്നു. ബഹുമാനപ്പെട്ട പഞ്ചായത്ത്
പ്രസിഡന്റ്  ഹാജറ  കൊല്ലരുകണ്ടിയുടേയും  വൈസ്  പ്രസിഡന്റ്  നവാസ്  ഈര്‍പ്പോണയുടേയും  മറ്റു
പഞ്ചായത്ത്  മെമ്പര്‍മാരുടേയും  സാമൂഹ്യ  രാഷ്ട്രീയ  സന്നദ്ധ  പ്രവര്‍ത്തകരുടേയും  നേതൃത്വത്തില്‍
പ്രദേശത്തെ  കച്ചവടക്കാരില്‍  നിന്നും  കമ്മ്യൂണിറ്റി  കിച്ചണിലേക്കു  വേണ്ടുന്ന  ഭക്ഷ്യധാന്യങ്ങളും  മറ്റു
ഭക്ഷ്യവസ്തുക്കളും‍ സംഭാവനയായി ലഭിക്കുന്നതിനു്  ആവശ്യമായ പ്രവര്‍ത്തനങ്ങള്‍ നടത്തി.  നിരവധി
ഭക്ഷ്യസാമഗ്രികള്‍ സംഭാവനയായി ലഭിച്ചു. 

കമ്മ്യൂണിറ്റി കിച്ചണിലേക്കു് ഒരു തവണ പച്ചക്കറി സംഭാവന കിട്ടിയതു് സംബന്ധിച്ചു വന്ന പത്രവാര്‍ത്ത

ഗ്രാമപഞ്ചായത്തിനു്  കമ്മ്യൂണിറ്റി  കിച്ചണിലേക്കു്  സാധനങ്ങള്‍  വാങ്ങിയ  ഇനത്തിലും
തൊഴിലാളികള്‍ക്കു് കൂലി കൊടുത്ത ഇനത്തിലുമായി 2,15,551/- രൂപ ചെലവു് വന്നു.

താള്‍ 15/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

തെരുവില്‍  ഉറങ്ങുന്നവര്‍ക്കു്  പുനരധിവാസവും കാരാടി കമ്മ്യൂണിറ്റി കിച്ചണ്‍ മുഖേന ഭക്ഷണ വിതരണവും

കോരങ്ങാടു് കമ്മ്യൂണിറ്റി കിച്ചണില്‍ കുടുംബശ്രീ പ്രവര്‍ത്തകര്‍ ഭക്ഷണം തയ്യാറാക്കുന്നു

താള്‍ 16/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

കോരങ്ങാടു് കമ്മ്യൂണിറ്റി കിച്ചണില്‍ സംഭാവനയായി എത്തിയ വാഴക്കുലകള്‍ ഏറ്റുവാങ്ങുന്ന ഗ്രാമപഞ്ചായത്ത് സെക്രട്ടറി,
പഞ്ചായത്ത് മെമ്പര്‍ മുസ്തഫ തുടങ്ങിയവര്‍

പ്രധാനമായും  താഴെപ്പറയുന്ന  വ്യക്തികളും  സംഘടനകളും  സ്ഥാപനങ്ങളും‍  നിസ്സീമമായ
സഹകരണത്തോടെ  കാരാടി  സ്കൂളിലെ  കമ്മ്യൂണിറ്റി  കിച്ചണിലേക്കു്  ഭക്ഷ്യസാമഗ്രികള്‍‍
സംഭാവനയായി നല്കി.

ക്രമ നമ്പര്‍ വ്യക്തികള്‍, സംഘടനകള്‍, സ്ഥാപനങ്ങള്‍ സംഭാവന
1 ജെസ്സി ശ്രീനിവാസന്‍ തേങ്ങ
2 ആക്കിണി മുഹമ്മദ് പാക്കിങ് കവര്‍, വേസ്റ്റ് കവര്‍
3 ശിഹാബുദ്ദീന്‍ അണ്ടോണ പച്ചക്കറി
4 അഭിനന്ദ് ടി. ടി. കുപ്പിവെള്ളം
5 ഡി. വൈ. എഫ്. ഐ. സൌത്ത് മേഖലാ കമ്മിറ്റി മാസ്കുകള്‍, പച്ചക്കറി
6 രാജേഷ് കോരങ്ങാടു് പരിപ്പു്, അച്ചാര്‍
7 വസന്ത ചന്ദ്രന്‍ പച്ചക്കറി
8 റോട്ടറി ക്ലബ്ബ് താമരശ്ശേരി പച്ചക്കറി
9 അല്‍മാസ് മുനീര്‍ അരി
10 ക്യു. ആര്‍. ടി. പരപ്പന്‍പൊയില്‍ 250 പേര്‍ക്കു് ഉച്ചഭക്ഷണം
11 പി. പി. ഹാഫിസ് റഹ്‌മാന്‍ തേങ്ങ
12 സഫീര്‍ പരപ്പന്‍പൊയില്‍ വാഴക്കുല

താള്‍ 17/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

13 വ്യാപാരി വ്യവസായി ചുങ്കം യൂണിറ്റ് പച്ചക്കറി
14 ബൈജു വാഴമ്പറ്റ തേങ്ങ
15 മുഹമ്മദ് കേളോത്തു് തേങ്ങ
16 ഒ. കെ. അഞ്ജു തേങ്ങ, പച്ചക്കറി
17 സി. സി. ഹാരിസ് തേങ്ങ
18 കെ. ഐ. എഫ്. ഇ. യു. എ. മേഖലാ കമ്മിറ്റി പച്ചക്കറി
19 വിശ്വന്‍ കണ്ണ്യേരുപ്പില്‍ മസാല സാധനങ്ങള്‍
20 എക്സൈസ് അബ്ദുറഹിമാന്‍ തേങ്ങ
21 ടൌന്‍സന്‍ ജോസഫ് മസാല സാധനങ്ങള്‍‍
22 ഡി. വൈ. എഫ്. ഐ. കയ്യേലിക്കല്‍ യൂണിറ്റ് കമ്മിറ്റി പച്ചക്കറി
23 ടി. പി. ജിഫൈല്‍ ഈര്‍പ്പോണ വെളിച്ചെണ്ണ
24 ടി. ഒ. ഡി. ഡബ്ല്യൂ. എ. തേങ്ങ, ഒരു ദിവസത്തെ 

ഭക്ഷണം
25 ഷരീഫ് അമ്പായത്തോടു് പ്രഭാത ഭക്ഷണം
26 മഹീന്ദ്രന്‍ ചുങ്കം വാഴക്കുല, തേങ്ങ
27 യൂത്ത്  കോണ്‍ഗ്രസ്സ്,  കൊടുവള്ളി  നിയോജക

മണ്ഡലം
പച്ചക്കറി

28 ഗിരീഷ് തേവള്ളി ചക്ക, വെള്ളരി, തേങ്ങ, 
ചിക്കന്‍

29 ജസീറി കെ. പി. മാസ്ക്
30 വ്യാപാരി വ്യവസായി സമിതി, താമരശ്ശേരി യൂണിറ്റ് അരി
31 ഷാജി ( മൈജി) അരി
32 അബ്രഹാം മാസ്റ്റര്‍, പള്ളിപ്പുറം ഭക്ഷണ സാധനങ്ങള്‍‍
33 സലീം (പി. കെ. എം. വെജിറ്റബിള്‍സ്) പച്ചക്കറി
34 ബാവ ചുങ്കം അരി
35 വ്യാപാരി വ്യവസായി ഏകോപന സമിതി ഭക്ഷണ സാധനങ്ങള്‍‍
36 പെന്‍ഷനേഴ്സ് അസ്സോസിയേഷന്‍ അരി, പഞ്ചസാര, 

വെളിച്ചെണ്ണ
37 സോഷ്യല്‍ വെല്‍ഫെയര്‍ സൊസൈറ്റി
38 റീജ്യണല്‍ ഡെഫ് സെന്റര്‍ നാളികേരം, വാഴക്കുല
39 അര്‍ബ്ബന്‍ കോ ഓപ് സൊസൈറ്റി താമരശ്ശേരി അരി
40 സാലി ചിക്കന്‍
41 യൂത്ത് ലീഗ് അണ്ടോണ യൂണിറ്റ് പച്ചക്കറി, വെളിച്ചെണ്ണ, തേങ്ങ

താള്‍ 18/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

42 സിറാജ് അരി
43 കോ ഓപ് ബാങ്ക് താമരശ്ശേരി അരി, പരിപ്പു്, ഉഴുന്നു്, 

വെളിച്ചെണ്ണ, മസാലകള്‍‍
44 അബ്ദുള്ളക്കുട്ടി മാസ്റ്റര്‍ തേങ്ങ
45 ഫെഡറല്‍ ബാങ്ക് താമരശ്ശേരി ഭക്ഷണ സാധനങ്ങള്‍‍
46 എ. കെ. എം. പി. ടി. എ. താമരശ്ശേരി മസാല സാധനങ്ങള്‍
47 ഡോ. ജോയി അരി
48 ഷാഹുല്‍ ഹമീദ് മോരു്
49 മഹിളാ കോണ്‍ഗ്രസ്സ് ഭക്ഷ്യവിഭവങ്ങള്‍
50 സിറ്റി മാള്‍ ഭക്ഷണ സാധനങ്ങള്‍
51 ബി. ജെ. പി. പഞ്ചായത്ത് കമ്മിറ്റി നേന്ത്രക്കുല, വാഴക്കുല, തേങ്ങ,

ചക്ക, മാങ്ങ, ഇഞ്ചി, ചേന, 
വെള്ളരി, പപ്പായ, മത്തന്‍, 
കപ്പ

52 ദൃശ്യ ചാടിക്കുഴി വാഴക്കുല, തേങ്ങ
53 രവീന്ദ്രന്‍ നായര്‍ വാഴക്കുല
54 സരസ്വതി തേങ്ങ, അരി, ശര്‍ക്കര
55 ലുഖ്മാന്‍ ഹാജി അരി
56 ഹനീഫ വെങ്കണക്കല്‍ വെളിച്ചെണ്ണ, പരിപ്പു്
57 ബിന്ദു ആനന്ദ് മാസ്ക്ക്, തേങ്ങ
58 വില്ലേജ് ഓഫീസര്‍ അബ്ദുള്‍ ഗഫൂര്‍ പായസം
59 സുനില്‍ കെ. അരി, കിഴങ്ങ്, ഉള്ളി
60 ജനാധിപത്യ  മഹിളാ  അസോസ്സിയേഷന്‍  സൌത്ത്

മേഖലാ കമ്മിറ്റി
പച്ചക്കറി

61 പള്ളിപ്പുറം കുടുംബം അരി, മസാല
62 പ്രേംനാഥ് മംഗലശ്ശേരി പച്ചക്കറി
63 മാര്‍ട്ടിന്‍ തോമസ് റവ, പച്ചക്കറി
64 അര്‍ഷാദ് എടവലം വെണ്ട
65 വെഴുപ്പൂര്‍ അമ്പലം അരി
66 സലീം കാട്ടില്‍ പീടികയില്‍ അരി
67 ബിച്ചു പള്ളിപ്പുറം ഉള്ളി
68 ശ്രീനിവാസന്‍‍ പച്ചക്കറികിറ്റ്
69 ലുലു മാള്‍ താമരശ്ശേരി റവ

70 ഫൈസല്‍ കാരാടി റവ
71 ലളിത (സി. ഡി. എസ്.) പച്ചക്കറി
72 സിദ്ധിഖ് പന്നൂര്‍ ചായക്കടി
73 മാരികോ ലിമിറ്റഡ് വാഴക്കുല, ചേന, വെള്ളരി, 

അരി, സണ്‍ഫ്ലവര്‍ ഓയില്‍ 
74 അജിത (അങ്കണവാടി ടീച്ചര്‍) പരിപ്പു്, വന്‍പയര്‍, 

മുളകുപൊടി, മല്ലിപ്പൊടി, 
ചെറിയുള്ളി, പുളി, പഞ്ചസാര

75 ഗീത (അങ്കണവാടി ടീച്ചര്‍) പഞ്ചസാര, ചായപ്പൊടി, 
അവല്‍, വെളിച്ചെണ്ണ

76 കെ. എസ്. യു. കൊടുവള്ളി നിയോജക മണ്ഡലം പച്ചക്കറി
77 ലീന ഐ. എം. സി. എച്ച്, സുധ ഐ. എം. സി. എച്ച്. പച്ചക്കറി, മസാല 

സാധനങ്ങള്‍
78 ഷാജു പാറമ്മല്‍ തേങ്ങ
79 ബാപ്പു പി. ടി. അണ്ടോണ തേങ്ങ
80 പുലരി കുടുംബശ്രീ പച്ചക്കറി
81 ഓമനക്കുട്ടന്‍ വൈകുന്നേരത്തെ ചായ
82 ആമി കുടുക്കിലുമ്മാരം തേങ്ങ
83 വിനോദ് ചപ്പങ്ങാത്തോട്ടത്തില്‍ തേങ്ങ, ചക്ക
84 കെ. പി. എസ്. ടി. എ. താമരശ്ശേരി സബ്ബ് ജില്ല പച്ചക്കറി, പരിപ്പു്, റവ
85 എക്കോ ഷോപ്പ് ചേന
86 കാരാടി റസിഡന്‍സ് അസോസിയേഷന്‍ തേങ്ങ, വാഴക്കുല
87 കണ്ടിയില്‍ മുഹമ്മദ് പച്ചക്കറി
88 എസ്. എന്‍. ഡി. പി. താമരശ്ശേരി ശാഖ റവ, വാഴക്കുല, ഉള്ളി
89 കെ. സി. സത്യപാല്‍ തേങ്ങ
90 എക്സ്  സര്‍വ്വീസ്  മെന്‍  കോഓര്‍ഡിനേഷന്‍  കമ്മിറ്റി

താമരശ്ശേരി
പച്ചക്കറി, പരിപ്പു്

91 വിജയന്‍ വാടിക്കല്‍ നാളികേരം
92 സിന്ധു വൈകുന്നേരത്തെ ചായ, 

പലഹാരം
93 നാസര്‍ മാസ്റ്റര്‍ ഉല്ലാസ് കോളനി 2000 രൂപ
94 ഗംഗന്‍ താമരശ്ശേരി വാഴക്കുല
95 ബി. ജെ. പി. വെഴുപ്പൂര്‍ പച്ചക്കറി, തേങ്ങ, ചക്ക
96 വിഷ്ണുനാഥന്‍ തേങ്ങ

97 ബിജേഷ് വെഴുപ്പൂര്‍ വിറകു്
98 ‍യോഗക്ഷേമ സഭ പച്ചക്കറി, മസാല 

സാധനങ്ങള്‍
99 വി. ലിജു അരി, പരിപ്പു്
100 സൈനുല്‍ ആബിദീന്‍ തങ്ങള്‍ അരി, പരിപ്പു്, പച്ചക്കറി
101 അഡ്വ. ജോയ് അരി
102 ഫൈസല്‍ റോയല്‍ ട്രേഡിങ് കമ്പനി 

പരപ്പന്‍ പൊയില്‍
അരി

103 സൌത്ത് ഇന്ത്യന്‍ ബാങ്ക് അരി
104 ശ്രീനിവാസന്‍ (എല്‍. ഐ. സി.) വന്‍പയര്‍‌
105 സഹീറ പച്ചക്കറി
106 സുശീലാമ്മ തേങ്ങ
107 ജാരിസ് ഉപ്പു്, പരിപ്പു്
108 ബഹു. എം. പി, എം. കെ. രാഘവന്‍ അരി
109 ഷരീഫ് അമ്പായത്തോടു് വൈകുന്നേരത്തെ ചായ, 

പലഹാരം
110 സെയ്ദ് അക്ബര്‍ 1000 രൂപ
111 ഡോ. ഷിറാസ് പരിപ്പു്, പഞ്ചസാര, 

ചായപ്പൊടി, റവ, ഉഴുന്നുപരിപ്പു്
112 സിയാലി താമരശ്ശേരി തേങ്ങ
113 കേരള പ്രൈവറ്റ് ഫാര്‍മസിസ്റ്റ് അസോസിയേഷന്‍ പച്ചക്കറി, മസാല 

സാധനങ്ങള്‍
114 അന്‍സാര്‍ ചുങ്കം അച്ചാര്‍
115 ജയിംസ് ട്രേസി ചായ പലഹാരം
116 ഹെല്‍ത്ത് ഇന്‍സ്പെക്ടര്‍, താലൂക്ക് ഹോസ്പിറ്റല്‍ ചായ പലഹാരം
117 ഗംഗ കാറ്ററിങ് പച്ചക്കറി
118 മജീദ് അരീക്കല്‍‍ ചകിരി
119 സി.പി.എം, കെടവൂര്‍ നോര്‍ത്ത് ബ്രാഞ്ച് തേങ്ങ
120 ഗിരീഷ് ചെമ്പ്ര തേങ്ങ
121 തനുമോള്‍ ഗുഡ്സ് ആന്റ് സര്‍വ്വീസ് താമരശ്ശരി പച്ചക്കറി
122 സമന്വയ പള്ളിപ്പുറം പച്ചക്കറി, പലവ്യഞ്ജനങ്ങള്‍‍
123 അച്ചുതന്‍ നായര്‍ ശ്രീരാഗം പച്ചക്കറി, പലവ്യഞ്ജനങ്ങള്‍
124 ലിപിന്‍ പിയൂസ് മസാല സാധനങ്ങള്‍

125 വലിയ കാട്ടില്‍ അബൂബക്കര്‍ ഹാജി ഒരു ദിവസത്തെ 
ചെലവിനുളള സാധനങ്ങള്‍

126 കെ.പി.ജസീറലി ചായ പലഹാരം
‌
താഴെപ്പറയുന്ന  വ്യക്തികളും  സംഘടനകളും  പ്രധാനമായും  കോരങ്ങാടു്  സ്കൂളിലെ  കമ്മ്യൂണിറ്റി
കിച്ചണിലേക്കു് ഭക്ഷ്യസാമഗ്രികള്‍‍ സംഭാവനയായി നല്കി.

ക്രമ നമ്പര്‍ വ്യക്തികള്‍, സംഘടനകള്‍, സ്ഥാപനങ്ങള്‍ സംഭാവന
1 രഘു കേളമ്മാരുകണ്ടി പച്ചക്കറി
2 ലോറി ഓണേഴ്സ് അസോസിയേഷന്‍ പച്ചക്കറി
3 നാസര്‍ ഇ. കെ. ചിക്കന്‍
4 ഷംസീര്‍ പി. എം. പച്ചക്കറി
5 ഷാനവാസ് പി. കെ. ഓയില്‍, പരിപ്പു്
6 മജീദ് പി. കെ. ചിക്കന്‍
7 അബ്ദുള്‍ നാസര്‍ അരി
8 എം. എം. സലീം അരി
9 അബ്ദുറഹിമാന്‍ ഹാജി അരി
10 അബ്ദുള്‍ ബഷീര്‍ പച്ചക്കറി
11 ഇസ്മായില്‍ പച്ചക്കറി

മേല്‍പ്പറഞ്ഞവരെ കൂടാതെ  ഇതില്‍  ആരെയെങ്കിലും  അറിയാതെ  വിട്ടുപോയിട്ടുണ്ടെങ്കില്‍
അവരോടു് ക്ഷമ ചോദിക്കുന്നതോടൊപ്പം അവരെയും ഈ അവസരത്തില്‍ നന്ദിപൂര്‍വ്വം സ്മരിക്കുന്നു.

മൃഗങ്ങള്‍ക്ക് ഭക്ഷണ വിതരണം
ലോക്ക്  ഡൌണ്‍  കാലത്ത്  ഹോട്ടലുകളും  റസ്റ്റാറന്റുകളും  പൂര്‍ണ്ണ  തോതില്‍  പ്രവര്‍

ത്തിക്കാതിരുന്നതിനാല്‍  അലഞ്ഞു  തിരിയുന്ന  നായ്ക്കള്‍ക്കും  പൂച്ചകള്‍ക്കും  ഭക്ഷ്യക്ഷാമം  നേരിട്ടിരുന്നു.
അവ  ഭക്ഷണം  ലഭിക്കാതെ  അക്രമസ്വഭാവം  കാണിക്കാനുള്ള‍ സാദ്ധ്യതയുണ്ടായിരുന്നു.  കമ്മ്യൂണിറ്റി
കിച്ചണില്‍ നിന്നും എല്ലാ ദിവസവും ഗ്രാമപഞ്ചായത്ത് ജീവനക്കാരും ആര്‍. ആര്‍. ടി. വളണ്ടിയര്‍മാരും‍
ഗ്രാമപഞ്ചായത്തിന്റെ  വിവിധ  ഭാഗങ്ങളിലായി  വിശന്നു്  അലഞ്ഞു  തിരിഞ്ഞു  നടക്കുന്ന  നായ്ക്കള്‍ക്കും
പൂച്ചകള്‍ക്കും ഭക്ഷണവിതരണം നടത്തിയിരുന്നു.

കുടുംബശ്രീ ജനകീയ ഹോട്ടല്‍
കമ്മ്യൂണിറ്റി കിച്ചണുകളുടെ പ്രവര്‍ത്തനം അവസാനിപ്പിച്ചപ്പോള്‍ മുന്‍ പഞ്ചായത്ത് പ്രസിഡന്റും

ഏഴാം വാര്‍ഡ് മെമ്പറുമായ ശ്രീമതി.  സരസ്വതിയുടെ നേതൃത്വത്തിലുള്ള‍ പവിത്രം കുടുംബശ്രീ യൂണിറ്റ്
ഗ്രാമപഞ്ചായത്തിന്റെ  അംഗീകാരത്തോടെ  ജനകീയ  ഹോട്ടല്‍  ആരംഭിക്കുകയും  സബ്ബ്സിഡി
നിരക്കില്‍‍ പൊതുജനങ്ങള്‍ക്കു് ഭക്ഷണം ലഭിക്കുന്നതിനുള്ള സൌകര്യം ഒരുക്കുകയും ചെയ്തു. 

പവിത്രം കുടുംബശ്രീ നടത്തുന്ന ജനകീയ ഹോട്ടല്‍

ജനകീയ  ഹോട്ടല്‍  സംവിധാനം  വഴി  ഡൊമിസില്ലറി  കെയര്‍  സെന്ററി(ഡി.  സി.  സി.)ല്‍
ക്വാറന്റൈനില്‍  കഴിയുന്ന  അന്തേവാസികള്‍ക്കും,  അഗതികള്‍ക്കും,  കോവിഡ്  പോസിറ്റീവ്  ആയ
രോഗികള്‍ക്കും  രോഗസമ്പര്‍ക്കത്തില്‍  ക്വാറന്റൈനില്‍  നിന്നവര്‍ക്കുമടക്കം  ആവശ്യപ്പെട്ടവര്‍ക്കു്
ദിവസം  മൂന്നു  നേരം  ഭക്ഷണം  സൌജന്യമായി  വിതരണം  ചെയ്തു.‍  മേല്‍പ്പറഞ്ഞ  എല്ലാ
ഇനങ്ങളിലുമായി നാളിതുവരെ  5,99,235/-  രൂപ ഭക്ഷണത്തിനു്  ചെലവു്  വന്നിട്ടുണ്ടു്.  അഗതികള്‍ക്കു്
കമ്മ്യൂണിറ്റി  കിച്ചണ്‍ മുഖേന ഭക്ഷണം വിതരണം ചെയ്യുന്നതിനു്  17,400/-  രൂപയും ചെലവായിട്ടുണ്ടു്.
ജനകീയ ഹോട്ടല്‍ ഇപ്പോഴും പ്രവര്‍ത്തിച്ചു വരുന്നു.

സോഷ്യല്‍ ഡിസ്റ്റന്‍സിങ് എന്‍ഫോഴ്സ്‌മെന്റ് ടീമുകള്‍
അന്യ സംസ്ഥാനത്തു നിന്നോ ജില്ലകളില്‍ നിന്നോ തിരിച്ചു വരുന്നവര്‍ക്കു് പനിയോ കോവിഡ്

ലക്ഷണങ്ങളോ  കണ്ടാല്‍  ഐസൊലേഷനില്‍  പാര്‍പ്പിക്കുവാന്‍  നിര്‍ദ്ദേശിച്ചിരുന്നു.  താമരശ്ശേരി
കോഴിക്കോടു നിന്നും വയനാടു് നിന്നും വരുന്നവരുടെ സംഗമ സ്ഥലമായതിനാല്‍ ഈ വിഷയത്തില്‍
പ്രത്യേക  ജാഗ്രത  പുലര്‍ത്തേണ്ടി  വന്നു.  ആയതിനാല്‍  വ്യക്തികള്‍  സാമൂഹിക  അകലം
പാലിക്കുന്നുണ്ടെന്നും  ആരോഗ്യവകുപ്പു്  നിഷ്കര്‍ഷിക്കുന്ന  മാര്‍ഗ്ഗ  നിര്‍ദ്ദേശങ്ങള്‍  പാലിക്കുന്നുണ്ടെന്നും
ഉറപ്പു  വരുത്താന്‍  ബഹു  ജില്ലാ  കളക്‍ടറുടെ  നിര്‍ദ്ദേശപ്രകാരം  എല്ലാ  വാര്‍ഡുകളിലും  വാര്‍‌ഡു  തല
സോഷ്യല്‍  ഡിസ്റ്റന്‍സിങ്  എന്‍ഫോഴ്സ്‌മെന്റ്  ടീം  രൂപീകരിക്കാന്‍  ഉത്തരവായിരുന്നു.  അതിനാല്‍
അദ്ധ്യാപകരെയും  ജീവനക്കാരെയും  സന്നദ്ധസേനാ  വളണ്ടിയര്‍മാരെയും  ചേര്‍ത്തു്  ഓരോ  വാര്‍
ഡിന്റെയും  കാര്യക്ഷമവും  സുഗമവുമായ  പ്രവര്‍ത്തനങ്ങള്‍ക്കായി  സോഷ്യല്‍  ഡിസ്റ്റന്‍സിങ്  എന്‍
ഫോഴ്സ്‌മെന്റ് ടീമുകളാക്കി ചുമതലപ്പെടുത്തി. അവര്‍ വാര്‍ഡ് തലത്തില്‍ വാര്‍ഡ് മെമ്പര്‍, ആശാ വര്‍
ക്കര്‍,  പ്രേരക്‍മാര്‍,  എസ്‌സി  എസ്‍ടി  പ്രൊമോട്ടര്‍മാര്‍,  സന്നദ്ധ  പ്രവര്‍ത്തകര്‍,  പൊതുജനങ്ങള്‍
എന്നിവരില്‍  നിന്നും  വിവരങ്ങള്‍  ശേഖരിച്ചു്  യഥാസമയം  പഞ്ചായത്തു്  തല  ആര്‍  ആര്‍  ടിയുമായി
ബന്ധപ്പെട്ടു് വിവരങ്ങള്‍ കൈമാറുകയും ചുമതലകള്‍ നിര്‍വ്വഹിക്കുകയും ചെയ്തു. 

ഈ ടീമുകള്‍ വാര്‍ഡ്  തലത്തില്‍  എല്ലാ  വ്യാപാര  സ്ഥാപനങ്ങളിലും  വ്യക്തികൾ  സാമൂഹിക
അകലം  പാലിക്കുന്നുണ്ടെന്നും  ആളുകൾ  കൂട്ടം  നിൽക്കുന്നില്ലെന്നും  ഉറപ്പു  വരുത്തി.  എല്ലാ  വ്യാപാര
സ്ഥാപനങ്ങളിലും കൈ കഴുകുവാനുള്ള സൗകര്യം അഥവാ ഹാൻഡ് സാനിറ്റൈസര്‍ ലഭ്യമാണെന്നു്
ഉറപ്പു വരുത്തി.  സ്ഥാപനങ്ങളിൽ പ്രവർത്തിക്കുന്നവരും പുറത്തുനിന്നു്  വരുന്നവരും നിർബന്ധമായും
മാസ്ക്  ധരിക്കുന്നുണ്ടോയെന്നു  പരിശോധിച്ചു.  മാസ്ക്  ധരിക്കാതെ  പൊതുസ്ഥലങ്ങളിൽ  വ്യക്തികൾ

വരുന്നില്ലെന്നും ആളുകൾ പൊതുസ്ഥലങ്ങളിൽ തുപ്പുന്നില്ലെന്നും വ്യക്തിശുചിത്വം പാലിക്കുന്നുണ്ടെന്നും,
വ്യക്തികൾ  അനാവശ്യമായി  വീടിനു  പുറത്തേക്കിറങ്ങുന്നതും  പൊതുസ്ഥലങ്ങളിൽ  അനാവശ്യമായി
കൂട്ടം കൂടുകയും ചെയ്യുന്നില്ലെന്നും ഉറപ്പാക്കി.
മൃതദേഹ സംസ്കരണം‍

കോവിഡ്  ബാധിതരായി  മരണപ്പെടുന്നവരുടെ  മൃതദേഹങ്ങള്‍  കോവിഡ്  പ്രോട്ടോക്കോള്‍
പാലിച്ചുകൊണ്ടു്  സംസ്കരിക്കുന്നതിനു്  പരിശീലനം  നല്കിയ  സന്നദ്ധ  പ്രവര്‍ത്തകരുടെ  ഒരു  പ്രത്യേക
ടീമിനെത്തന്നെ ആരോഗ്യ വിദ്യാഭ്യാസ സ്റ്റാന്റിങ് കമ്മറ്റി ചെയര്‍മാന്റെ നേതൃത്വത്തില്‍ സജ്ജമാക്കി
നിര്‍ത്തി. കോവിഡ് രോഗികള്‍ അവര്‍ ചികിത്സയില്‍ കഴിഞ്ഞ ആശുപത്രികളില്‍ മരണപ്പെടുമ്പോള്‍
അവരുടെ  മൃതദേഹങ്ങള്‍  അതാതു  സമയം  ആശുപത്രികളില്‍  നിന്നു്  സംസ്കാരത്തിനായി
വിട്ടുകിട്ടുന്നതിനു  വേണ്ടി  അതാതു  ആസ്പത്രി  മേധാവികള്‍ക്കും,  ഗ്രാമപഞ്ചായത്തിലെ  ശ്മശാനം
സംസ്കരണത്തിനായി  തയ്യാറാകുന്നതിനു്  മുമ്പു്  സ്വന്തം  വീട്ടുവളപ്പില്‍  സംസ്കരണത്തിനു
സൌകര്യമില്ലാത്തവര്‍ക്കു്‍  കോഴിക്കോടു്  കോര്‍പ്പറേഷനിലെ  ശ്മശാനത്തില്‍  സംസ്കരണം
നടത്തുന്നതിനു്  കോര്‍പ്പറേഷന്‍  ഹെല്‍ത്ത്  ഓഫീസര്‍ക്കും  രാപകല്‍  ഭേദമില്ലാതെ  സെക്രട്ടറി
കത്തെഴുതി അയച്ചു കൊണ്ടിരുന്നു.

തുടര്‍ന്നു്  ഗ്രാമപഞ്ചായത്തിന്റെ  അധീനതയിലുള്ള  പൊതുശ്മശാനം  കാടു്  വെട്ടിത്തെളിച്ചു
വൃത്തിയാക്കുകയും രാത്രിയിലും സംസ്ക്കാരം നടത്തുന്നതിനായി കേടുവന്ന വയറിങ് റിപ്പയര്‍ ചെയ്യുകയും
പുതിയ  ബള്‍ബുകള്‍  സ്ഥാപിക്കുകയും  ചെയ്തു.  നാലു്  കോവിഡ്  രോഗികളെ  കോവിഡ്
മാനദണ്ഡങ്ങള്‍ പാലിച്ചുകൊണ്ട് ഗ്രാമപഞ്ചായത്ത് ശ്മശാനത്തില്‍ പഞ്ചായത്തിലെ ഹെല്‍ത്ത് ഇന്‍
സ്പെക്ടറുടെ നേതൃത്വത്തില്‍ സംസ്കരിച്ചു.

കോവിഡ് വാര്‍ റൂമും കോവിഡ് ഹെല്‍പ്പ് ഡസ്കും
അത്യാവശ്യഘട്ടങ്ങളില്‍  രോഗികള്‍ക്കു്  സഹായം  നല്‍കുന്നതിനും  അവര്‍ക്കു്  മറ്റു

സഹായങ്ങള്‍  നല്‍കുന്നതിനുമായി  ഗ്രാമപഞ്ചായത്ത്  ഓഫീസില്‍  കോവിഡ്  വാര്‍  റൂം  ആരംഭിച്ചു്
സൌകര്യം  ചെയ്തു.  രണ്ടു  ഘട്ടങ്ങളിലായി  നടന്ന  വാര്‍  റൂം  പ്രവര്‍ത്തനങ്ങള്‍ക്കു്  ഹെല്‍ത്ത്  ഇന്‍
സ്പെക്‍ടര്‍മാരായ സജീവന്‍, സമീര്‍ എന്നിവരോടൊപ്പം അസിസ്റ്റന്റ് സെക്രട്ടറി ദേവദാസന്‍, ക്ലാര്‍ക്ക്
ഫിറോസ്  ബാബു  എന്നിവരെ‍ നിയോഗിച്ചു.  കോവിഡ്  ബാധിച്ചു്  വീടുകളില്‍  ക്വാറന്റൈനിലായ
രോഗികള്‍ക്കു് സാന്ത്വനവും ഫോണ്‍ വഴിയുള്ള വൈദ്യസഹായവും ഇതര സഹായങ്ങളും നല്കുന്നതിനു്
പഞ്ചായത്ത്  പ്രദേശത്തെ  സേവനസന്നദ്ധരായ  ഡോക്ടര്‍മാരും,  നഴ്സ്‌മാരും,  റിട്ടയേര്‍ഡ്
ഉദ്യോഗസ്ഥരും,  ആശ  വര്‍ക്കര്‍മാരും,  കുടുംബശ്രീ  പ്രവര്‍ത്തകരും,  സന്നദ്ധസംഘടനാ  പ്രവര്‍
ത്തകരും,  റസിഡന്‍സി  അസോസിയേഷന്‍  പ്രതിനിധികളും,  സീനിയര്‍  വിദ്യാര്‍ത്ഥികളുമടങ്ങുന്ന
ഹെല്‍പ്പ് ഡസ്ക് സംഘടിപ്പിച്ചു് അവരുടെ സേവനം എത്തിച്ചു കൊടുത്തു.

മരുന്നു് വിതരണവും പി. പി. ഇ. കിറ്റ് വിതരണവും
ലോക്ക്ഡൗണ്‍  മൂലം  പുറത്തു  പോയി  തൊഴിലെടുക്കുവാനുള്ള  സാഹചര്യം  നിലച്ചതിനാല്‍

വരുമാനമില്ലാതായ ആവശ്യക്കാരായ രോഗികള്‍ക്കു് സര്‍ക്കാര്‍ ഉത്തരവു് പ്രകാരം ചികിത്സയ്ക്കു വേണ്ടി
ആവശ്യമായ  മരുന്നുകള്‍  സൌജന്യമായി  വിതരണം  ചെയ്തു.  ഇതോടൊപ്പം  ഹരിതകര്‍മ്മ
സേനാംഗങ്ങള്‍ക്കും ആര്‍. ആര്‍. ടി.  അംഗങ്ങള്‍ക്കും ഗ്രാമപഞ്ചായത്തിന്റെ നേതൃത്വത്തില്‍ പി. പി.  ഇ.
കിറ്റുകള്‍ വാങ്ങി വിതരണം ചെയ്തു.  ബി.  പി.  എല്‍.  ലിസ്റ്റില്‍ ഉള്‍പ്പെട്ട രോഗികള്‍ക്കായി  18,454/-
രൂപയുടെ മരുന്നുകള്‍ വിതരണം ചെയ്തു. കൂടാതെ വിവിധ തലങ്ങളില്‍ കോവിഡ് പ്രതിരോധ പ്രവര്‍
ത്തനങ്ങളില്‍ ഏര്‍പ്പെട്ട വളണ്ടിയര്‍മാര്‍ക്കും ജീവനക്കാര്‍ക്കുമായി ഒന്നര ലക്ഷത്തോളം രൂപയുടെ പി.
പി. ഇ. കിറ്റുകള്‍ വിതരണം നടത്തി.

പള്‍സ് ഓക്സി മീറ്റര്‍
കോവിഡ്  ബാധിച്ചു്  ക്വാറന്റൈനില്‍  കഴിയുന്ന  രോഗികള്‍ക്കു്  പള്‍സ്  ഓക്സിമീറ്റര്‍

ലഭ്യമാക്കുന്നതിനു വേണ്ടി ഒരു പള്‍സ് ഓക്സിമീറ്റര്‍ ചലഞ്ച് നടത്തി. ജില്ലാ പഞ്ചായത്തില്‍ നിന്നും വാര്‍‍
ഡിനു 3 എണ്ണം വച്ചു് 57 പള്‍സ് ഓക്സി മീറ്റര്‍ ലഭിച്ചു. ശേഷം വേണ്ടവയില്‍‍ കുറച്ചെണ്ണം ഉദാരമതികളില്‍
നിന്നു്  സംഭാവനയായും  ലഭിച്ചു.  ബാക്കി  വേണ്ടി  വന്നവ  വിലയ്ക്കു  വാങ്ങി.  കോവിഡ്  രോഗികള്‍ക്കു്
ആവശ്യത്തിനനുസരിച്ചു് അവ വിതരണം ചെയ്തു. 

മൊബൈല്‍ മെഡിക്കല്‍ യൂണിറ്റ്
ബഹു.  ജില്ലാ  കളക്‍ടറുടെ  ഉത്തരവു  പ്രകാരം  നഴ്സ്  (ധന്യ  ഹരി),  നഴ്സിങ്  അസിസ്റ്റന്റ്

(നഫീസ  ടി.),  അവര്‍ക്കു  പോകാനുള്ള  വാഹനം,  അവശ്യ  മരുന്നുകള്‍  എന്നീ  സൌകര്യങ്ങളോടെ
ആരംഭിച്ച മൊബൈല്‍ മെഡിക്കല്‍ യൂണിറ്റ്  പഞ്ചായത്തിലെ വിവിധ ഭാഗങ്ങളില്‍ ക്വാറന്റൈനില്‍
കഴിയുന്ന  കോവിഡ്  രോഗികള്‍ക്കു്  അവശ്യം  വേണ്ടുന്ന  മരുന്നുകളും  മെഡിക്കല്‍  സഹായവും

താള്‍ 25/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

സാന്ത്വന ചികിത്സയും എത്തിച്ചു നല്കി.  മൊബൈല്‍ മെഡിക്കല്‍ യൂണിറ്റിലെ ജീവനക്കാര്‍ക്കു് ശമ്പളം,
രോഗികള്‍ക്കു് മരുന്നു്, മറ്റു ചെലവുകള്‍ക്കുമായി 3,36,496/- രൂപ ചെലവഴിച്ചു.

മൊബൈല്‍ മെഡിക്കല്‍ യൂണിറ്റിലെ ജീവനക്കാര്‍ ഫീല്‍ഡില്‍ പ്രവര്‍ത്തനത്തില്‍

മൊബൈല്‍ മെഡിക്കല്‍ യൂണിറ്റിലെ ജീവനക്കാര്‍ ഫീല്‍ഡില്‍ പ്രവര്‍ത്തനത്തില്‍

കോവിഡ്  ടെസ്റ്റ്  ക്യാമ്പുകള്‍‍
കോവിഡിന്റെ തുടക്കത്തില്‍ വിദേശത്തു നിന്നും വരുന്നവര്‍ക്കും സമ്പര്‍ക്കമുള്ളവര്‍ക്കും ടെസ്റ്റ്

ചെയ്യുന്നതിനായി താലൂക്ക് ആസ്പത്രി സൂപ്രണ്ട് ഡോ. കേശവനുണ്ണി, ഡോ. അനുരാധ, ഹെല്‍ത്ത് ഇന്‍
സ്പെക്‍ടര്‍  കെ.  സി.  ബഷീര്‍  എന്നിവരുടെ  നേതൃത്വത്തില്‍  പ്രത്യേക  ടീം  രൂപീകരിച്ചു്  വിവിധ
കേന്ദ്രങ്ങളില്‍ വച്ചു് ടെസ്റ്റ് ക്യാമ്പുകള്‍ നടത്തുകയുണ്ടായി. കാരാടി യു. പി. സ്കൂളിലും, കോരങ്ങാടു് എല്‍.
പി.  സ്കൂളിലും ഹൈലാന്റ്  ഓഡിറ്റോറിയത്തിലും മറ്റുമായാണു് വിവിധ സമയങ്ങളില്‍ കോവിഡ്  ടെസ്റ്റ്

താള്‍ 26/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

ക്യാമ്പുകള്‍  സംഘടിപ്പിച്ചതു്.  തെരഞ്ഞെടുപ്പു്  ഡ്യൂട്ടിയ്ക്കു്  നിയോഗിക്കപ്പെട്ടവര്‍ക്കും  സാമൂഹ്യ  രാഷ്ട്രീയ
സന്നദ്ധ പ്രവര്‍ത്തകര്‍ക്കും ഓട്ടോ ഡ്രൈവര്‍മാര്‍ക്കും കോവിഡ് ടെസ്റ്റ് നടത്തി.

കോവിഡ് ടെസ്റ്റ് ക്യാമ്പുകളില്‍ നിന്നു്

കോവിഡ് ടെസ്റ്റ് ക്യാമ്പുകളില്‍ നിന്നു്

കൊറോണ കെയര്‍ സെന്റര്‍
പ്രവാസികള്‍  വളരെയധികമുള്ള  പ്രദേശമാണു്  താമരശ്ശേരി  ഉള്‍പ്പെട്ട  മലബാര്‍  മേഖല‍.

മഹാമാരിയോടുള്ള ഭയം കാരണം പ്രവാസികളെ സ്വന്തം വീട്ടില്‍ പോലും കയറാന്‍ സമ്മതിക്കാത്ത
സാഹചര്യമാണു്  പ്രവാസികള്‍  നാട്ടിലെത്തിയപ്പോള്‍  കാണാനിടയായതു്.  സര്‍ക്കാര്‍  ഈ
വിഷയത്തില്‍‍ ഇടപെടുകയും  പ്രവാസികള്‍ക്കു്  ക്വാറന്റൈന്‍  സൌകര്യം  ഏര്‍പ്പെടുത്താന്‍  അതാത്
പ്രാദേശിക സര്‍ക്കാറുകള്‍ക്കു് നിര്‍ദ്ദേശം നല്‍കുകയും ചെയ്തു. കമ്യൂണിറ്റി കിച്ചണ്‍ പ്രവര്‍ത്തനങ്ങള്‍

താള്‍ 27/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

തുടരുന്നതിനിടയില്‍ തന്നെ താമരശ്ശേരി ഗ്രാമപഞ്ചായത്തിന്റെ കൊറോണ കെയര്‍ സെന്ററുകളായി
പ്രധാനപ്പെട്ട രണ്ടു് ഹോട്ടലുകളായ വയനാടു് റീജന്‍സി ഹോട്ടലും,  ഹസ്തിനപുരി ഹോട്ടലും വിദേശത്തു
നിന്നു മടങ്ങുന്ന പ്രവാസികള്‍ക്കു വേണ്ടിയും,  കൂടാതെ അല്‍ഫോണ്‍സാ ഹൈസ്കൂള്‍,  മര്‍ക്കസ് ഗാര്‍
ഡന്‍  എന്നിവ  മറ്റു  സംസ്ഥാനങ്ങളില്‍  നിന്നു  മടങ്ങുന്നവര്‍ക്കു  വേണ്ടിയും  ബഹു.  ജില്ലാ  കളക്ടറുടെ
ഉത്തരവു് പ്രകാരം ഏറ്റെടുത്തു.

മര്‍ക്കസ് ഗാര്‍ഡനിലെ റൂമുകള്‍ കൊറോണ കെയര്‍ സെന്ററിനു വേണ്ടി തയ്യാറാക്കുന്നു. എഫ്. ടി. എസ്. മാരായ അനില,
ശ്രീനിവാസന്‍ എന്നിവര്‍

അല്‍ഫോണ്‍സ സ്കൂളിലെ മുറികള്‍ കൊറോണ കെയര്‍ സെന്ററിനു വേണ്ടി വളണ്ടിയര്‍മാര്‍ തയ്യാറാക്കുന്നു 

താള്‍ 28/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

ഹോട്ടല്‍ വയനാടു് റീജന്‍സിയിലെ കൊറോണ കെയര്‍ സെന്ററില്‍ എത്തിച്ചേര്‍ന്ന പ്രവാസികളുടെ ആദ്യ
ബാച്ചുകളിലൊന്നു്

ഹസ്തിനപുരി ഹോട്ടലിലെ കൊറോണ കെയര്‍ സെന്റര്‍ കൈകാര്യം ചെയ്യുന്നതിനായി ക്ലാര്‍ക്ക്
ഫിറോസ് ബാബുവിനേയും വയനാട് റീജന്‍സി ഹോട്ടലിലെ കൊറോണ കെയര്‍ സെന്റര്‍ കൈകാര്യം
ചെയ്യുന്നതിനായി  ക്ലാര്‍ക്ക്  വേണുഗോപാലനേയും  അല്‍ഫോണ്‍സാ  സ്കൂളിന്റെ  കൊറോണ  കെയര്‍
സെന്റര്‍  കാര്യങ്ങള്‍ക്കായി  സീനിയര്‍  ക്ലാര്‍ക്ക്  സുരേന്ദ്രനേയും,  മര്‍ക്കസ്  ഗാര്‍ഡന്റെ  കൊറോണ
കെയര്‍ സെന്റര്‍ കൈകാര്യം ചെയ്യുന്നതിനായി സീനിയര്‍ ക്ലാര്‍ക്ക് സുനില്‍ കുമാറിനേയും‍ മാനേജര്‍
മാരായി  ചുമതലപ്പെടുത്തി.  ഹോട്ടലുകള്‍ സി.  സി.  സി.  കളാക്കി മാറ്റുന്നതിനുള്ള ചുമതലകള്‍ അസി.
സെക്രട്ടറി ദേവദാസന്‍, ഹെല്‍ത്ത് ഇന്‍സ്പെക്ടര്‍ സജീവന്‍, ക്ലാര്‍ക്ക് മുഹ്സിന്‍ എന്നവര്‍ ഏറ്റെടുത്തു.
20/05/2020 നു് വിദേശത്തു നിന്നുള്ള ആദ്യ സംഘം റഷ്യയില്‍ നിന്നും എത്തുമെന്നു് അറിയിപ്പു് ലഭിച്ചു.
അന്നേദിവസം  പുലര്‍ച്ചെ  തന്നെ  റഷ്യയില്‍  നിന്നുള്ള  ആദ്യ  യാത്രാസംഘം  വിമാനത്താവളത്തില്‍
എത്തിയിരുന്നു.  യാത്രാസംഘത്തെ  താമരശ്ശേരിയിലെത്തിക്കാനുള്ള  ബസിന്റെ  ഡ്രൈവര്‍  മുന്‍കൂട്ടി
ബന്ധപ്പെട്ടിരുന്നതിനാല്‍  തന്നെ  മാനേജര്‍  ഫിറോസ്  ബാബു  സംഘത്തെ  ഡ്രൈവറുമായി
ബന്ധിപ്പിക്കുകയും,  ഡ്രൈവര്‍  യാത്രാ  സംഘത്തെ  രാവിലെ  പത്തര  മണി  ആവുമ്പോഴേക്കും
ഹസ്തിനപുരി ഹോട്ടലില്‍ എത്തിക്കുകയും ചെയ്തു.  ഹോട്ടലില്‍ പ്രവാസികളുടെ സഹായത്തിനായുള്ള
വളന്റിയര്‍മാരെ പ്രാദേശികമായി ലഭ്യമായിരുന്നില്ല.  അതിനാല്‍ ജില്ലാ കോവിഡ് കണ്‍ട്രോള്‍ റൂമില്‍
രജിസ്റ്റര്‍ ചെയ്തിരുന്ന വളണ്ടിയര്‍മാരായ ജൗഹര്‍,  ഷഹീര്‍ എന്നിവര്‍ തലേദിവസം രാവിലെ തന്നെ
ഹോട്ടലില്‍ എത്തിച്ചേര്‍ന്നു. യാത്രാസംഘത്തിനു വേണ്ട അവശ്യ സേവനങ്ങള്‍ ഇവര്‍ മുഖേന നടത്തി.
അന്നേ  ദിവസം  തന്നെ  എത്തുമെന്നു്  അറിയിപ്പു്  ലഭിച്ചിരുന്ന  സൌദിയില്‍  നിന്നുള്ള  യാത്രാസംഘം
വിമാനത്താവളത്തില്‍  എത്തിയതു്  രാത്രിയായിരുന്നു.  ഹോട്ടലിലെ  സി.  സി.  സി.യുടെ  മാനേജര്‍
ചുമതലയുണ്ടായിരുന്ന ക്ലാര്‍ക്ക് വേണുഗോപാലന്‍,  വയനാട്  റീജന്‍സി ഹോട്ടല്‍ സ്ഥിതി ചെയ്തിരുന്ന
വാര്‍ഡിന്റെ  മെമ്പര്‍  ശ്രീമതി  മഞ്ജിത,  ക്ലാര്‍ക്ക്  മുഹ്സിന്‍,  തൊഴിലുറപ്പു്  വിഭാഗം  ജീവനക്കാരന്‍
ഫാസില്‍,  ആര്‍.  ആര്‍.  ടി.  വളണ്ടിയര്‍  മജീദ്  എന്നിവര്‍  രാത്രിയിലും  എത്തിക്കൊണ്ടിരുന്ന  വാഹന
സംഘത്തിനു്  നിര്‍ദ്ദേശം  നല്‍കി  ഹോട്ടലില്‍  കാത്തിരുന്നു.  ഹോട്ടലില്‍  സി.  സി.  സി.  വളണ്ടിയര്‍
മാരായ മുഹമ്മദ് അസ്‌ലം,  മുഹമ്മദ്  ഷഹബാസ് എന്നവര്‍ തലേദിവസം തന്നെ ഹാജരുണ്ടായിരുന്നു.
അര്‍ദ്ധരാത്രി  പന്ത്രണ്ടര  മണിയോടെ  വാഹനം  താമരശ്ശേരിയിലെത്തി.  താമരശ്ശേരിയില്‍
എത്തുമ്പോഴേക്കും  മെയ്  മാസത്തിലെ  ചൂടില്‍  യാത്രക്കാര്‍  ക്ഷീണിതരായിരുന്നു.  എല്ലാവരുടേയും
കൈയ്യിലെ  വെള്ളം  തീര്‍ന്നു  പോയിരുന്നു.  മുഹ്സിന്‍,  ഫാസില്‍  എന്നീ  ജീവനക്കാര്‍  കുപ്പിവെള്ളം‍
ലഭിക്കുമോ  എന്നു്  അന്വേഷിക്കുന്നതിനായി  അവരുടെ  വാഹനങ്ങളില്‍  അങ്ങാടി  ലക്ഷ്യമാക്കി
യാത്രയായി.  എന്നാല്‍ എവിടെയും കട തുറന്നിരുന്നില്ല.  രാരോത്തു് വില്ലേജ് ഓഫീസിനു സമീപത്തുള്ള
സംസം  കൂള്‍ബാര്‍  എന്ന  കട അടച്ചിരുന്നു.  കടയുടമയായ  അബ്ദുള്‍ മജീദ്  എന്നവരുടെ  ഫോണ്‍
നമ്പര്‍ തൊഴിലുറപ്പു്  വിഭാഗം ജീവനക്കാരനായ ഫാസിലിന്റെ കൈവശമുണ്ടായിരുന്നു. ‍കടയുടമയെ

ഫോണ്‍  വിളിച്ചു്  കാര്യം  പറഞ്ഞപ്പോള്‍  പെട്ടെന്നു  തന്നെ  സ്ഥലത്തെത്തി  കട  തുറക്കുകയും  ഒരു
കെയ്സ്  വെള്ളം  നല്‍കുകയും  ചെയ്തു.  കുട്ടികളും  സംഘത്തിലുണ്ടെന്നറിഞ്ഞ  കടക്കാരന്‍
ആവശ്യത്തിനു് പഴവും ബിസ്ക്കറ്റുകളും നല്‍കി.  പണം നല്‍കാന്‍ ക്ലാര്‍ക്ക് മുഹ്സിന്‍ തയ്യാറായെങ്കിലും
അതു്  സ്നേഹപൂര്‍വ്വം  ക‌ടയുടമ  നിരസിച്ചതും  ലോക്ക്ഡൗണ്‍  കാലത്തു്  അല്ലെങ്കില്‍
പ്രതിസന്ധിഘട്ടങ്ങളിലെ  മലയാളികളുടെ  പരസ്പര  സഹകരണത്തിന്റേയും  സാഹോദര്യത്തിന്റേയും
ഉദാഹരണമായിരുന്നു. മുഹ്സിനും ഫാസിലും വെള്ളത്തിന്റെ കെയ്സുകളുമായി ഹോട്ടലിലെത്തി അതു
യാത്രക്കാര്‍ക്കു  വിതരണം  ചെയ്തു.  ഇവര്‍ക്കു്  ആവശ്യമായ  ഭക്ഷണം  എത്തിക്കുന്നതിനു  റാപ്പിഡ്
റെസ്പോണ്‍സ്  ടീമിനെ  (ആര്‍.  ആര്‍.  ടി.)  ചുമതലപ്പെടുത്തിയിരുന്നു.  തുടര്‍ന്നുള്ള  ദിവസങ്ങളില്‍
കമ്യൂണിറ്റി കിച്ചണില്‍ നിന്നും ആര്‍.  ആര്‍.  ടി.  മെമ്പര്‍മാര്‍ പഞ്ചായത്തിന്റെ വാഹനത്തില്‍ ഇവര്‍ക്കു
ഭക്ഷണം  എത്തിച്ചു  നല്‍കി.  മറ്റു  ജോലിത്തിരക്കുകള്‍ക്കിടയിലും  എല്ലാ  ദിവസവും  ഭക്ഷണം
കൃത്യസമയത്തു  തന്നെ  എത്തിച്ചു  നല്‍കുന്നതില്‍  ഡ്രൈവര്‍  ഇസ്ഹാഖിന്റെ  സേവനം  എടുത്തു
പറയേണ്ടതാണു്.  പിന്നീടു വന്നിരുന്ന പ്രവാസികള്‍ രാത്രി വന്നിറങ്ങുകയും എയര്‍പോര്‍ട്ടില്‍ എത്തിയ
ഉടനെ തന്നെ വെബ്ബ്സൈറ്റില്‍ അപ്  ലോഡ്  ചെയ്തിട്ടുള്ള കൊറോണ കെയര്‍‍ സെന്റര്‍ മാനേ‍ജര്‍
മാരെ ഫോണില്‍ ബന്ധപ്പെടുന്ന മുറയ്ക്കു് രാത്രി ഉറക്കമൊഴിഞ്ഞും പ്രവാസികളെ സി.  സി.  സി.കളില്‍‍
എത്തിക്കാന്‍  മാനേജര്‍‍മാരായ  ഫിറോസ്  ബാബുവും  വേണുഗോപാലും  ഉത്സാഹിക്കുകയും  പിറ്റേ
ദിവസങ്ങളില്‍ ജോലിയ്ക്കു് ഹാജരായി ഉത്തരവാദിത്തങ്ങളില്‍ ഏര്‍പ്പെടുകയും ചെയ്തു കൊണ്ടിരുന്നു.
ഗ്രാമപഞ്ചായത്ത്  ഓഫീസിലെ  ജീവനക്കാരെല്ലാവരും  തന്നെ  പ്രതിസന്ധി  ഘട്ടത്തില്‍  ഈ
രീതിയിലാണു്  സമയക്രമം  നോക്കാതെ  24x7  വിവിധ  ചുമതലകളില്‍  ഏര്‍പ്പെട്ടുകൊണ്ടിരുന്നതു്.‍
05/09/2020 നു്  കൊറോണ  കെയര്‍  സെന്ററുകളിലെ  അവസാനത്തെ  പ്രവാസിയും  വീട്ടിലേയ്ക്ക്
മടങ്ങിയ  ശേഷം  കൊറോണ  കെയര്‍  സെന്ററുകളുടെ  പ്രവര്‍ത്തനം  അവസാനിപ്പിച്ചു.  സി.  സി.
സി.കളിലെ വളണ്ടിയര്‍മാരുടെ സേവനം നന്ദിപൂര്‍വ്വം സ്മരിക്കുന്നു.  മുന്‍ ഭരണസമിതി അംഗങ്ങള്‍ക്കു
നല്‍കിയ യാത്രയയപ്പിനൊപ്പം സി.  സി.  സി.  വളണ്ടിയര്‍മാര്‍ക്കു കൂടി  മെമെന്റോ നല്‍കി അവരെ
ആദരിക്കുകയും ചെയ്തു. 

സി. സി. സി.കളിലെ വളണ്ടിയര്‍മാരോടൊപ്പം പ്രസിഡണ്ട്, വൈസ് പ്രസിഡണ്ട്, സെക്രട്ടറി, ജീവനക്കാര്‍
ഏകദേശം  മൂന്നു  ലക്ഷത്തോളം  രൂപ  കൊറോണ  കെയര്‍  സെന്ററുകളുടെ  നടത്തിപ്പിനു  വേണ്ടി
ചെലവഴിച്ചു.

ഇതര സംസ്ഥാനങ്ങളില്‍ നിന്നും എത്തുന്നവരെ വിവിധ കോവിഡ് കെയർ സെന്ററുകളിൽ
എത്തിക്കുന്നതിനു് മെച്ചപ്പെട്ട ജില്ലാതല ക്രമീകരണത്തിനായി ബഹു. കളക്‍ടര്‍ക്കു് ശിപാര്‍ശ

2020  മെയ് മാസത്തില്‍ കോഴിക്കോടു് ജില്ലയിൽ ഇതര സംസ്ഥാനങ്ങളില്‍ നിന്നും എത്തുന്ന
ആളുകളെ  വിവിധ  കോവിഡ്  കെയർ  സെന്ററുകളിൽ  എത്തിക്കുന്നതിനു്  ക്രമീകരണം  ഏര്‍
പ്പെടുത്തിയിരുന്നു.  എന്നാല്‍  കോഴിക്കോടു്  ജില്ലയിൽ  അന്യസംസ്ഥാനങ്ങളിൽ  നിന്നും  നിരവധി
ആളുകളാണു്  റോഡ്  മാര്‍ഗ്ഗമോ,  റെയിൽ  മാർഗ്ഗമോ  ആയി  ദിവസേന  എത്തിക്കൊണ്ടിരുന്നതു്.
ഇത്തരത്തിൽ ആളുകൾ ജില്ലയിൽ എത്തിയതിനു ശേഷമാണു അവരവരുടെ പഞ്ചായത്തുകളിലേക്കു്
പ്രസ്തുത  വിവരം  ലഭിച്ചിരുന്നതു്.  അതിനാൽ  യഥാസമയം  അവരെ  അതാതു്  പഞ്ചായത്തുകളിലേക്കു്
എത്തിക്കുന്നതിനു്  ജില്ലയിലെ  എല്ലാ  തദ്ദേശസ്വയംഭരണ  സ്ഥാപന  സെക്രട്ടറിമാര്‍ക്കും  പ്രായോഗിക
പ്രയാസങ്ങള്‍ അനുഭവപ്പെട്ടിരുന്നു.  അവര്‍ എത്തുന്ന വിവരം നേരത്തേ തന്നെ അറിയാത്തതിനാല്‍
മുന്‍കൂട്ടിയുള്ള  തയ്യാറെടുപ്പിനു്  സാധിച്ചിരുന്നില്ല.  അസമയത്തും  മറ്റും  എത്തുന്ന  ആളുകളെ
സുരക്ഷിതമായി പഞ്ചായത്ത് തല കോവിഡ് കെയർ സെന്ററുകളിലേയ്ക്കു്  മാറ്റുന്നതിനു്   യഥാസമയം
ആംബുലൻസ് ലഭിക്കാത്ത സാഹചര്യം പല സമയത്തും നേരിടേണ്ടി വന്നു.  ആളുകളുടെ ഈ വരവു്
കുറച്ചധികം കാലത്തേക്കു് തുടര്‍ന്നേക്കാമെന്നു കണക്കാക്കിയിരുന്നതിനാല്‍ ജില്ലാതലത്തില്‍ത്തന്നെ
ഇതിനൊരു  മെച്ചപ്പെട്ട  സ്ഥിരം  സംവിധാനം  വേണ്ടതായിട്ടുണ്ടെന്നു  കണ്ടു.  ആയതിനാല്‍  ഈ
അസൌകര്യത്തിനു് ഒരു പോംവഴിയെന്ന നിലയിലും,  ഈ പ്രശ്നം പരിഹരിക്കാന്‍ സാധിച്ചേക്കുമെന്നു
പ്രതീക്ഷിച്ചു  കൊണ്ടും  താമരശ്ശേരി  ഗ്രാമപഞ്ചായത്ത്  സെക്രട്ടറി  ജയ്സെന്‍  നെടുമ്പാല,‍  കായണ്ണ
ഗ്രാമപഞ്ചായത്ത് സെക്രട്ടറി ശ്രീ.  മനോജ് കുമാര്‍ കെ.  ടി.യുമായി ചേര്‍ന്നു് ഒരു മെച്ചപ്പെട്ട ജില്ലാതല
ക്രമീകരണത്തിനുള്ള പ്ലാനും ഭൂപടവും‍ തയ്യാറാക്കി ബഹു.  ജില്ലാ കളക്‍ടര്‍ക്കു് ശിപാര്‍ശ ചെയ്യുകയും
ആയതു് ബഹുമാനപ്പെട്ട ജില്ലാ കളക്‍ടര്‍ അംഗീകരിച്ചു് ജില്ലാ തലത്തില്‍ നടപ്പാക്കുകയും ചെയ്തതു് എല്ലാ
തദ്ദേശസ്വയംഭരണസ്ഥാപന  സെക്രട്ടറിമാര്‍ക്കും  ആശ്വാസമാവുകയും,  മൊത്തത്തില്‍  ഈ
തലത്തിലുള്ള പ്രവര്‍ത്തനം മെച്ചപ്പെടുകയും ചെയ്തു.

കോവിഡ് ഫസ്റ്റ്‌ലൈന്‍ ട്രീറ്റ്മെന്റ് സെന്റര്‍ (സി. എഫ്. എല്‍. ടി. സി.)
കോവിഡ്  രോഗബാധ  വ്യാപകമായി  പടര്‍ന്ന  സാഹചര്യത്തില്‍  ആശുപത്രികളിലെ

സൌകര്യങ്ങള്‍  മതിയാകാതെ  വന്നാല്‍  രോഗികളെ  പ്രവേശിപ്പിച്ചു  ചികിത്സിക്കുന്നതിനു്
സാമ്പത്തികക്ഷമതയും  സൌകര്യമുള്ള  സ്ഥാപനങ്ങളുമുള്ള  തദ്ദേശ  സ്വയംഭരണ  സ്ഥാപനങ്ങള്‍
സൌകര്യം  ഒരുക്കണമെന്ന  നിര്‍ദ്ദേശം  ലഭിച്ചു.  കോവിഡ്  ഫസ്റ്റ്  ലൈന്‍  ട്രീറ്റ്മെന്റ്  സെന്റര്‍  എന്ന
പേരില്‍  നാമകരണം  ചെയ്യപ്പെട്ട  ഈ  സ്ഥാപനം  തുടങ്ങാന്‍  പറ്റുന്ന  തരത്തില്‍  ഓരോ  സെന്റര്‍
കണ്ടുപിടിക്കുകയായിരുന്നു  അടുത്ത  ജോലി.  താമരശ്ശേരി  താലൂക്ക്  ആസ്പത്രി  സൂപ്രണ്ട്  ഡോ.
കേശവനുണ്ണിയുടെ  നേതൃത്വത്തില്‍  അണ്ടോണ  മഹല്ലു്  കമ്മറ്റിയുടെ  ഉടമസ്ഥതയിലുള്ള  കണ്‍വെന്‍
ഷന്‍  സെന്റര്‍  സന്ദര്‍ശിച്ചു്  പ്രവര്‍ത്തനയോഗ്യമാണെന്നു്  ഉറപ്പു  വരുത്തി.  ഈ  കണ്‍വെന്‍ഷന്‍
സെന്ററിനെ  സി.  എഫ്.  എല്‍.  ടി.  സി.  ആക്കി  മാറ്റുന്നതിനു്  അസിസ്റ്റന്റ്  സെക്രട്ടറി  ദേവദാസന്‍,
സീനിയര്‍ ക്ലാര്‍ക്ക് സുരേന്ദ്രന്‍, ക്ലാര്‍ക്ക് മുഹ്സിന്‍ എന്നിവരോടൊപ്പം എഫ്. ടി. എസ്സുമാരായ അനില,
ജമീല, ശ്രീനിവാസന്‍, ബാലന്‍ എന്നിവരും കൂടാതെ മറ്റു ജീവനക്കാരായ അനിത, കമറുദ്ദീന്‍, മഹേഷ്,
ഫിറോസ് ബാബു, ജിഷാദലി, സുനിത എന്നിവരും ചേര്‍ന്നതോടെ താലൂക്ക് ആസ്പത്രിയില്‍ നിന്നും, മദര്‍
മേരി ആസ്പത്രിയില്‍ നിന്നും, ചാവറ ഹോസ്പിറ്റലില്‍‍ നിന്നും, താമരശ്ശേരി വി. വി. ഹോസ്പിറ്റലില്‍ നിന്നും
കട്ടിലുകളും  ബെഡും  ശേഖരിക്കുകയും  തുടര്‍ന്നു്  അവിടേക്കു  വരുന്ന  രോഗികള്‍ക്കു്  ആവശ്യമായ
പ്രാഥമിക ആവശ്യങ്ങള്‍ക്കുള്ള സാധന സാമഗ്രികള്‍ വാങ്ങുകയും സി.  എഫ്.  എല്‍.  ടി.  സി.  പ്രവര്‍
ത്തന സജ്ജമാണെന്നു് ബഹു. ജില്ലാ കളക്ടറെ അറിയിക്കുകയും ചെയ്തു.

അണ്ടോണ മഹല്ലു് കണ്‍വെന്‍ഷന്‍ സെന്ററില്‍ സി. എഫ്. എല്‍. ടി. സി. ഒരുക്കുന്നതുമായി ബന്ധപ്പെട്ട ചര്‍ച്ചയില്‍ അസി.
സെക്രട്ടറി ദേവദാസന്‍, താലൂക്ക് ആസ്പത്രി സൂപ്രണ്ട് ഡോ. കേശവനുണ്ണി, ഹെല്‍ത്ത് ഇന്‍സ്പെക്‍ടര്‍മാരായ സജീവന്‍,

കെ. സി. ബഷീര്‍, സീനിയര്‍ ക്ലാര്‍ക്ക് സുരേന്ദ്രന്‍‍

എന്നാല്‍ കോവിഡ് രോഗബാധ കുറഞ്ഞു് നിയന്ത്രണ വിധേയമായതിന്റെ അടിസ്ഥാനത്തില്‍
സി.  എഫ്.  എല്‍.  ടി.  സി.  പ്രവര്‍ത്തിക്കേണ്ടി  വന്നില്ല.  ആയതിനാല്‍  അധികം  താമസിയാതെ
സാധനസാമഗ്രികള്‍  ഓഫീസിലേക്കു്  മടക്കിക്കൊണ്ടു  വരികയും  കെട്ടിടം  ഉടമസ്ഥനു്  ബഹു.  ജില്ലാ
കളക്ടറുടെ നിര്‍ദ്ദേശ പ്രകാരം വിട്ടു നല്‍കുകയും ചെയ്തു.

സി. എഫ്. എല്‍. ടി. സി. ഒരുങ്ങുന്നു

അണ്ടോണ മഹല്ലു് കണ്‍വെന്‍ഷന്‍ സെന്ററില്‍ ഒരുക്കിയ സി. എഫ്. എല്‍. ടി. സി.

കോവിഡിന്റെ  രണ്ടാം  തരംഗത്തില്‍  ഉടന്‍  സി.  എഫ്.  എല്‍.  ടി.  സി.  ആരംഭിക്കണമെന്നു്
വീണ്ടും ബഹു. ജില്ലാ കളക്ടറുടെ ഉത്തരവു് ലഭിച്ചതിന്റെ അടിസ്ഥാനത്തില്‍ കോരങ്ങാടു് അല്‍ഫോണ്‍
സ  ഹയര്‍  സെക്കണ്ടറി  സ്കൂളിലെ  കിന്റര്‍ഗാര്‍ട്ടന്‍  സെക്‍ഷനില്‍  വീണ്ടും  ഇതിനു  വേണ്ട
സൌകര്യമൊരുക്കേണ്ടി  വന്നു.  ഈ  സ്ഥാപനത്തിനായി  ഉടന്‍  സൌകര്യമൊരുക്കണമെന്നു്
അസിസ്റ്റന്റ്  കളക്‍ടര്‍  ഓഫീസില്‍  നേരിട്ടു  വന്നു്  ആവശ്യപ്പെടുകയും  ചെയ്തു.  100  ഓളം  പേരെ
കിടത്തി  ചികിത്സിക്കാന്‍  വേണ്ട  സൌകര്യമാണു്  ഒരുക്കേണ്ടിയിരുന്നതു്.  നേരത്തേ  കട്ടിലുകളും
കിടക്കകളും  എടുത്തിരുന്ന  ആസ്പത്രികള്‍  പ്രവര്‍ത്തിച്ചു  തുടങ്ങിയിരുന്നതിനാല്‍  ഈ  പ്രാവശ്യം
കട്ടിലുകളും കിടക്കകളും മറ്റും വാങ്ങിക്കുകയാണു് ചെയ്തതു്. 

കോരങ്ങാടു് അല്‍ഫോണ്‍സ ഹയര്‍ സെക്കണ്ടറി സ്കൂളിലെ കെ. ജി.‍ സെക്‍ഷനില്‍ ഒരുക്കിയ സി. എഫ്. എല്‍. ടി. സി.

നിര്‍ദ്ദേശപ്രകാരം  അസി.  സെക്രട്ടറി  ദേവദാസന്റെ  നേതൃത്വത്തില്‍  പ്രവര്‍ത്തന
സജ്ജമാക്കിയെങ്കിലും  കോവിഡ്  രോഗബാധ  വീണ്ടും  കുറഞ്ഞു്  നിയന്ത്രണ  വിധേയമായതിന്റെ
അടിസ്ഥാനത്തില്‍  സി.  എഫ്.  എല്‍.  ടി.  സി.യിലെ  സാധന  സാമഗ്രികള്‍  ഓഫീസിലേക്കു്
തിരികെയെത്തിക്കുകയും സ്ഥാപനം അതിന്റെ ഉടമസ്ഥര്‍ക്കു് വിട്ടു നല്‍കുകയും ചെയ്തു.

രണ്ടു്  സ്ഥലങ്ങളില്‍ രണ്ടു്  ഘട്ടങ്ങളിലായി  സജ്ജീകരിച്ച കോവിഡ്  ഫസ്റ്റ് ലൈന്‍ ട്രീറ്റ്മെന്റ്
സെന്ററുകള്‍ക്കായി ആകെ നാലു് ലക്ഷത്തി ഇരുപത്തി രണ്ടായിരം രൂപയോളം ചെലവു് വന്നു.

കോരങ്ങാടു് അല്‍ഫോണ്‍സ ഹയര്‍ സെക്കണ്ടറി സ്കൂളിലെ കെ. ജി.‍ സെക്‍ഷനില്‍ ഒരുക്കിയ സി. എഫ്. എല്‍. ടി. സി.
ഗ്രാമപഞ്ചായത്ത് പ്രസിഡണ്ടിനൊപ്പം സെക്രട്ടറി, രാരോത്ത് വില്ലേജ് ഓഫീസര്‍

കോരങ്ങാടു് അല്‍ഫോണ്‍സ ഹയര്‍ സെക്കണ്ടറി സ്കൂളിലെ സി. എഫ്. എല്‍. ടി. സി. നിര്‍ത്തലാക്കി സാധന സാമഗ്രികള്‍
തിരിച്ചു കൊണ്ടു വരുന്നു. അസിസ്റ്റന്റ് സെക്രട്ടറി ദേവദാസന്‍, ഹെല്‍ത്ത് ഇന്‍സ്പെക്‍ടര്‍ സമീര്‍, എഫ്. ടി. എസ്.

ശ്രീനിവാസന്‍ തുടങ്ങിയവര്‍

അണുനശീകരണം
ഗ്രാമപഞ്ചായത്ത്  ഓഫീസില്‍  ഒന്നിലധികം  തവണ  ഫയര്‍ഫോഴ്സിന്റെ  നേതൃത്വത്തില്‍

അണുനശീകരണം നടത്തി. അതിനു ശേഷം ഗ്രാമപഞ്ചായത്തു തലത്തില്‍ത്തന്നെ വാര്‍ഡു തല ആര്‍.
ആര്‍.  ടി.കളെ ശാക്തീകരിച്ചു്  ഇതിനു സംവിധാനമൊരുക്കുകയും രോഗബാധിതരായവര്‍ താമസിച്ച
വീടുകള്‍,  രോഗികള്‍  കൂടുതല്‍  സമ്പര്‍ക്കം  പുലര്‍ത്തിയ  പൊതു  സ്ഥലങ്ങള്‍,  സ്ഥാപനങ്ങള്‍,  ബസ്സ്
സ്റ്റാന്റ്,  ആശുപത്രികള്‍,  എന്നിവിടങ്ങളില്‍  ഇവരുടെ  സഹായത്തോടെ  ഹെല്‍ത്ത്  ഇന്‍സ്പെക്‍ടര്‍
മാരായ സജീവന്റെയും സമീറിന്റെയും നേതൃത്വത്തില്‍ പലതവണ അണുനശീകരണം നടത്തിക്കുകയും
ചെയ്തു. കോവിഡ് പ്രതിരോധ രംഗത്തു പ്രവര്‍ത്തിക്കുന്ന വളണ്ടിയര്‍മാര്‍ക്കുള്ള ഐഡന്റിറ്റി കാര്‍ഡ്,
മറ്റു ചെലവുകള്‍ എന്നിവയിലേക്കായി 8,350/- രൂപ ചെലവഴിച്ചു.

   
  

ആര്‍. ആര്‍. ടി. വളണ്ടിയര്‍മാരും ‌ഫയര്‍ഫോഴ്സും അണുനശീകരണ പ്രവര്‍ത്തനത്തില്‍

കണ്ടെയിന്‍മെന്റ് സോണുകളും ക്രിട്ടിക്കല്‍  കണ്ടെയിന്‍മെന്റ് സോണുകളും‍ ക്രിട്ടിക്കല്‍ 
പഞ്ചായത്തും

ഇതിനിടയില്‍  ചില  വാര്‍ഡുകള്‍  കണ്ടെയിന്‍മെന്റ്  സോണുകളായും  ചില  വാര്‍ഡുകള്‍
ക്രിട്ടിക്കല്‍  കണ്ടെയിന്‍മെന്റ്  സോണുകളായും  ഒരവസരത്തില്‍  താമരശ്ശേരി  ഗ്രാമപഞ്ചായത്ത്
പ്രദേശം മൊത്തമായിത്തന്നെയും ക്രിട്ടിക്കല്‍ പഞ്ചായത്തായും കളക്‍‌ടര്‍ പ്രഖ്യാപിച്ചിരുന്നു. ഇപ്രകാരം
പ്രഖ്യാപിച്ച വിവരം പൊതുജനങ്ങളെ അറിയിക്കുന്നതിനായി യഥാസമയങ്ങളില്‍ മൈക്ക് അനൌണ്‍
സ്‌മെന്റ്  നടത്തി.  വാര്‍ഡുകളിലെ  കടകളുടേയും  മറ്റും  പ്രവര്‍ത്തനം  സമയപരിധി  വച്ചും  മറ്റും
നിയന്ത്രിച്ചു.  സംസ്ഥാനത്തെ വിവിധ സര്‍ക്കാര്‍ ഓഫീസുകളില്‍ ജോലി ചെയ്തിരുന്ന ജീവനക്കാര്‍ക്കും
മറ്റുള്ളവര്‍ക്കും  ക്രിട്ടിക്കല്‍  കണ്ടെയിന്‍മെന്റ്  സോണ്‍  സര്‍ട്ടിഫിക്കറ്റ്  ഹെല്‍ത്ത്  ഇന്‍സ്പെക്‍ടറുടെ
ചുമതലയില്‍  വിതരണം  ചെയ്തു.  വിവിധ  ഘട്ടങ്ങളില്‍  ഹെല്‍ത്ത്  ഇന്‍സ്പെക്‍ടര്‍മാരായി  ജോലി
ചെയ്തിരുന്ന  സജീവന്‍,  സമീര്‍  എന്നിവരുടെ  നേതൃത്വത്തില്‍  വാര്‍ഡുകളില്‍  കണ്ടെയിന്‍മെന്റ്
സോണുകളായി  പ്രഖ്യാപിച്ചത്  സംബന്ധിച്ച  പോസ്റ്ററുകള്‍  പതിക്കുകയും  ആര്‍.  ആര്‍.  ടി.  കളെ
ഉപയോഗിച്ചു്  റോ‍ഡുകളില്‍  സഞ്ചാരവിലക്കു്  ഏര്‍പ്പെടുത്തുകയും  ചെയ്തു.  തുടര്‍ന്നു്  രണ്ടാം
ലോക്ക്ഡൗണില്‍ ജില്ലാ കളക്‍ടര്‍ ഉത്തരവാക്കി ചുമതലപ്പെടുത്തിത്തന്ന അധ്യാപകരെ ഉപയോഗിച്ച്
വാര്‍ഡുകളിലെ  ആര്‍.  ആര്‍.  ടി.  പ്രവര്‍ത്തനങ്ങള്‍  ഊര്‍ജിതമാക്കി.  സോണുകളില്‍‍ പതിക്കാനുള്ള
പോസ്റ്റര്‍ പ്രിന്റ് ചെയ്യിക്കുന്നതിനായി 5,622/- രൂപ ചെലവഴിച്ചു.

ആര്‍. ആര്‍. ടി. വളണ്ടിയര്‍മാര്‍ റോഡ് ബ്ലോക്ക് ചെയ്യുകയും  കണ്ടെയിന്‍മെന്റ് സോണ്‍ പോസ്റ്റര്‍ പതിക്കുകയും ചെയ്യുന്നു.

കോവിഡ് രോഗികള്‍ക്കു് ഗതാഗത സൌകര്യം, ആംബുലന്‍സ് സര്‍വ്വീസ്
കോവിഡ്  രോഗികള്‍ക്കു്  ടെസ്റ്റ്  ചെയ്യുന്നതിനും,  ചികിത്സയ്ക്കായി  മെഡിക്കല്‍

കോളേജിലേതടക്കമുള്ള കോവിഡ്  ആസ്പത്രികളിലും എഫ്.  എല്‍.  ടി.  സി.യിലും ഡി.  സി.  സി.യിലും
പോകുന്നതിനും,  പൊതുജനങ്ങള്‍ക്കു് വാക്സിനേഷന്‍ ക്യാമ്പുകളില്‍ എത്തിച്ചേരുന്നതിനും,  ആംബുലന്‍
സുകളും പ്രത്യേക വാഹനങ്ങളും തയ്യാറാക്കി നിര്‍ത്തി. പ്രധാനമായും സി. എച്ച്. സെന്റര്‍ താമരശ്ശേരി,
നന്മ കോരങ്ങാടു്, നന്മ കുടുക്കിലുമ്മാരം, ഓടക്കുന്നു് ടൌണ്‍ മുസ്ലിം ലീഗ് കോവിഡ് സേന, 15-ാം വാര്‍
ഡ് കോവിഡ് പ്രതിരോധ സേന,  ഇന്ദിര പ്രിയദര്‍ശിനി താമരശ്ശേരി,  മണ്ഡലം യൂത്ത് കോണ്‍ഗ്രസ്സ്,
കോണ്‍ട്രാക്ടര്‍  ഷാനവാസ്,  ഷബീറലി  പുതിയാറമ്പത്തു്  തച്ചംപൊയില്‍  എന്നിവരുടെ  ആംബുലന്‍
സുകളും  വാഹനങ്ങളുമാണു്  ഗ്രാമപഞ്ചായത്തിന്റെ  ആവശ്യപ്രകാരം  ഈ  മേഖലയില്‍  സേവനം
നടത്തിയതു്.  
ആസ്പത്രി ജീവനക്കാര്‍ക്കു് ഗതാഗത സൌകര്യം, മറ്റു സൌകര്യങ്ങള്‍ ഏര്‍പ്പെടുത്തിയതു്

ലോക്ക്ഡൌണ്‍  മൂലം  പൊതുഗതാഗത  സൌകര്യമില്ലാതായപ്പോള്‍  താലൂക്ക്  ആസ്പത്രിയിലെ
ജീവനക്കാര്‍ക്കു് യാത്ര ചെയ്യാനുള്ള വാഹന സൌകര്യം ചെയ്ത വകയില്‍ 2,14,743/- രൂപയും ഓഫീസ്
ആവശ്യത്തിനു് കോവിഡ് പ്രതിരോധ സംവിധാനങ്ങള്‍ ഒരുക്കുന്നതിനായി ഏകദേശം പതിനായിരം
രൂപയും ചെലവഴിച്ചു.  താലൂക്ക്  ആസ്പത്രിയ്ക്കു്  19,274/-  രൂപയുടെ കോവിഡ്  പ്രതിരോധ സാമഗ്രികള്‍

വാങ്ങി നല്‍കുകയും ഓഫീസില്‍ വാങ്ങിയ കോവിഡ് പ്രതിരോധ സാമഗ്രികള്‍ നല്‍കുകയും ചെയ്തു.
കൂടാതെ ലഭ്യമായ വാഹനം (രണ്ടു് സ്കൂള്‍ ബസ്സുകള്‍) ആംബുലന്‍സായി മാറ്റുന്നതിനു് 6,900/- രൂപയും
ചെലവഴിച്ചു.
ഗ്രാമപഞ്ചായത്ത് തല കോവിഡ് കണ്‍ട്രോള്‍ റൂം

കോവിഡ് മഹാമാരി വ്യാപനത്തില്‍ നാടു്  വിറങ്ങലിച്ചു നിന്നപ്പോൾ സാമൂഹ്യ ജീവിതത്തിന്റെ
സമസ്ത  മേഖലയിലുള്ളവരെയും  ഏകോപിപ്പിച്ചു  കൊണ്ടു്  രോഗവ്യാപനം  തടഞ്ഞു  നിർത്താൻ  ഗ്രാമ
പഞ്ചായത്തിനു് സാധിച്ചിട്ടുണ്ടു്.  ഗ്രാമപഞ്ചായത്ത് തല കോവിഡ് കണ്‍ട്രോള്‍ റൂം ആരംഭിക്കണമെന്നു്
നിര്‍ദ്ദേശം  ലഭിച്ച  മുറയ്ക്കു്  പ്രസ്തുത  കണ്‍ട്രോള്‍  റൂമിലേക്കു്  ബഹു.  ജില്ലാ  കളക്‍ടര്‍  അദ്ധ്യാപകരെ
നിയമിച്ചയച്ചു  തന്നു.  പ്രസ്തുത  അദ്ധ്യാപകർക്കു്  ചുമതല  നൽകിക്കൊണ്ടു്  അവരെ  പഞ്ചായത്തു
തലത്തിലും വാര്‍ഡ് തലത്തിലും നിയോഗിച്ചു്  24 മണിക്കൂറും പ്രവർത്തിക്കുന്ന കണ്‍ട്രോള്‍ റൂമിനു രൂപം
നൽകി. അബ്ദുൽ ബാരി പി. (കോര്‍ഡിനേറ്റര്‍), നവാസ് ഈർപ്പോണ, അബ്ദുൽ സലാം പി., പ്രവീൺ
കെ.  നമ്പൂതിരി,  കെ.  ടി.  അബ്ദുറഹിമാൻ എന്നിവരുടെ നേതൃത്വത്തിൽ ഒരു സംഘം അദ്ധ്യാപകർ
വാർഡുകളിലെ  ആർ.  ആർ.  ടി.മാരുടെ  പ്രവർത്തനം  ഏകോപിപ്പിച്ചു്  പ്രാഥമിക  സമ്പർക്കപ്പട്ടിക
തയ്യാറാക്കി  ആരോഗ്യവകുപ്പിനെയും  ജില്ലാ  ഭരണകൂടത്തെയും  സഹായിച്ചു.  ഗ്രാമപഞ്ചായത്ത്
പ്രസിഡണ്ട്,  ആരോഗ്യവും  വിദ്യാഭ്യാസവും  സ്റ്റാൻഡിങ്  കമ്മിറ്റി  ചെയര്‍മാന്‍  എന്നിവരുടെ
നേതൃത്വത്തിൽ  കൺട്രോൾ  റൂം  ചുമതലയുള്ള  അദ്ധ്യാപകർ  മുഴുവൻ  വാർഡുകളും  സന്ദർശിച്ചു
വാർഡുകളിൽ  ആർ.  ആർ.  ടി.മാരുടെ  നേതൃത്വത്തിൽ  നടക്കുന്ന  പ്രതിരോധ  പ്രവർത്തനങ്ങൾ
ഏകോപിപ്പിച്ചു.  കോവിഡ്  പോസിറ്റീവ്  ആയവരെ  ഫോണിൽ  ബന്ധപ്പെട്ടു്  അവർക്കു്  മരുന്നും
ഭക്ഷണവും  ലഭ്യമാക്കുന്നതിനു്  വാർഡ്  മെമ്പർമാരുമായി  ചേർന്നു  പ്രവർത്തിച്ചു.  പ്രാഥമിക
സമ്പർക്കപ്പട്ടിക  തയ്യാറാക്കി  അതിൽപ്പെട്ടവരുടെ  ക്വാറന്റൈൻ  ഉറപ്പുവരുത്തി.  പഞ്ചായത്ത്
ഭരണസമിതി വിവിധ വാർഡുകളിൽ സംഘടിപ്പിച്ച കോവിഡ് ടെസ്റ്റ് ക്യാമ്പുകള്‍, മെഗാ വാക്സിനേഷൻ
ഡ്രൈവ്  എന്നീ  പ്രവർത്തനങ്ങളിൽ  പൂർണ്ണമായും  സഹകരിച്ചു  പ്രവർത്തിച്ചു.  കോവിഡ്
സ്ഥിതിവിവരക്കണക്കുകള്‍ കോവിഡ് ജാഗ്രത പോര്‍ട്ടലില്‍ അപ്ഡേറ്റ് ചെയ്യുന്നതിനും മറ്റു് അനുബന്ധ
ചുമതലകള്‍  ചെയ്യാനും  ഈ  അദ്ധ്യാപകര്‍‍ വഹിച്ച  പങ്കു്  നിസ്തുലമാണു്.  കോവിഡ്  കണ്‍ട്രോള്‍  റൂം
സജ്ജീകരണത്തിനു് 7,150/- രൂപ ചെലവഴിച്ചു.

കോവിഡ് കാലത്തെ തെരഞ്ഞെടുപ്പു് ജോലി‍

2020 ല്‍  നവംബറോടു  കൂടി  നടക്കേണ്ടിയിരുന്ന  ത്രിതല  പഞ്ചായത്ത്  തെരഞ്ഞെ‌ടുപ്പു്
സംബന്ധമായ ജോലികള്‍ക്കു് പതിവു പോലെ റിട്ടേണിങ്  ഓഫീസറുടെ ടീമിന്റെ കൂടെ പഞ്ചായത്ത്
വകുപ്പിലെ  ജീവനക്കാരെത്തന്നെ  ചുമതലപ്പെടുത്തിയതിനാല്‍  ഭയാനകമായ  കോവിഡ്
സാഹചര്യത്തിലും പുതിയ വോട്ടര്‍മാരെ ചേര്‍ക്കുന്നതിനും വോട്ടേഴ്സ് ലിസ്റ്റില്‍ നിന്നും അനര്‍ഹരായ
വോട്ടര്‍മാരെ  തള്ളുന്നതിനും  ആവശ്യമായ  അന്വേഷണങ്ങള്‍ക്കു്  ജീവനക്കാര്‍ക്കു്  ചുമതല  നല്‍
കേണ്ടതായി  വന്നുവെങ്കിലും,  വാര്‍ഡ്  ക്ലാര്‍ക്കുമാര്‍  വിജയകരമായിത്തന്നെ  ചുമതലപ്പെടുത്തിയ
ജോലികള്‍  പൂര്‍ത്തിയാക്കി.  ലോക്ക്ഡൗണ്‍  സാഹചര്യത്തിലും  അവധി  ദിവസങ്ങളില്‍പ്പോലും
ജീവനക്കാര്‍ക്കു് രാപകല്‍ ഭേദമന്യേ തെരഞ്ഞെടുപ്പു ജോലി നിര്‍വ്വഹിക്കേണ്ടതായി വന്നു.  കോവിഡ്
രോഗികള്‍ക്കുള്ള  സ്പെഷ്യല്‍  പോസ്റ്റല്‍  ബാലറ്റ്  ഡാറ്റാ  കളക്ഷന്‍  ജോലികള്‍ക്കായി  ബ്ലോക്ക്
പഞ്ചായത്തില്‍ നിന്നുള്ള നിര്‍ദ്ദേശപ്രകാരം ടെക്‍നിക്കല്‍ അസിസ്റ്റന്റ് പ്രഗിതയെ നിയോഗിച്ചു.  ഇ. വി.
എം. സെറ്റിങ്സ് ജോലികള്‍ക്കായി നിര്‍ദ്ദേശം ലഭിച്ച തീയ്യതിയുടെ തലേദിവസം തൊഴിലുറപ്പു് വിഭാഗം
ജീവനക്കാരനായ ഫാസില്‍ കോവിഡ് പിടിപെട്ടു് ക്വാറന്റൈനില്‍ പോകേണ്ടതായി വന്നു. കോവിഡ്
ടെസ്റ്റ്  നടത്താന്‍  സമയ  പരിമിതി  കാരണം  പിറ്റേദിവസം  ജീവനക്കാരെല്ലാം  തന്നെ  ഭീതിദമായ
സാഹചര്യത്തില്‍ ഇ.  വി.  എം. (ഇലക്‍ട്രോണിക്‍ വോട്ടിങ് മെഷീന്‍)  സെറ്റ് ചെയ്യാന്‍ നിശ്ചയിച്ചിരുന്ന
കൊടുവള്ളി  കെ.  എം.  ഒ.  സ്കൂളില്‍  രാവിലെത്തന്നെ  ഹാജരാവുകയും  ചെയ്തു.  വാഹന  ഗതാഗതം
ഇല്ലാതിരുന്നതിനാല്‍  സ്വകാര്യ  വാഹനങ്ങളിലാണു്  പലരും  കൊടുവള്ളിയില്‍  എത്തിച്ചേര്‍ന്നതു്.
ശേഷം  നടന്ന  ഇ.  വി.  എം.  മെഷീന്‍  വിതരണം,  തെരഞ്ഞെടുപ്പിനു്  ശേഷം  നടന്ന  കളക്ഷന്‍
എന്നിവയെല്ലാം  തന്നെ  റിട്ടേണിങ്  ഓഫീസറുടെ  ടീമിന്റെ  കൂടെ  താമരശ്ശേരി  ഗ്രാമപഞ്ചായത്തിലെ
ജീവനക്കാര്‍ ഭംഗിയായി നിര്‍വ്വഹിച്ചു.  കോവിഡ് സാഹചര്യത്തില്‍പ്പോലും സ്വകാര്യ വാഹനങ്ങളില്‍
എത്തിച്ചേര്‍ന്നു്  ആത്മാര്‍ത്ഥമായി  ജോലി  ചെയ്ത  ജീവനക്കാര്‍ക്കു്  അര്‍ഹമായ  ആനുകൂല്യങ്ങള്‍
ലഭിച്ചില്ലെന്ന  ജീവനക്കാരുടെ  പരാതിയല്ലാതെ  മറ്റു  പരാതികളൊന്നുമില്ലാതെ  ത്രിതല  പഞ്ചായത്ത്
തെരഞ്ഞെടുപ്പു് ഭംഗിയായി അവസാനിപ്പിക്കാന്‍ സാധിച്ചു.

ഇ വി എം സെറ്റിങ്, പോസ്റ്റല്‍‍ ബാലറ്റ് തയ്യാറാക്കല്‍ മുതല്‍ ഹരിത പ്രോട്ടോക്കോള്‍ പാലിച്ചുകൊണ്ടു്
നടത്തിയ പോളിങ് നടത്തിപ്പു് വരെ

ഓഫീസിലെ ഇലക്‍ഷന്‍ ക്ലാര്‍ക്ക് മുഹ്സിന്‍ ഡ്യൂട്ടിയില്‍

തെരഞ്ഞെടുക്കപ്പെട്ട പഞ്ചായത്ത് അംഗങ്ങളുടെ സത്യപ്രതിജ്ഞാ ചടങ്ങു്

തെരഞ്ഞെടുപ്പിനു  ശേഷം  പുതുതായി  ചുമതലയേറ്റ  പ്രസിഡണ്ട്  ജെ.  ടി.  അബ്ദുറഹിമാന്‍
മാസ്റ്ററുടെയും,  വൈസ് പ്രസിഡണ്ട് ഖദീജ സത്താറിന്റെയും ആരോഗ്യ വിദ്യാഭ്യാസ സ്റ്റാന്റിങ് കമ്മറ്റി
ചെയര്‍മാന്‍  എ.  അരവിന്ദന്റെയും  വികസന  സ്റ്റാന്റിങ്  കമ്മറ്റി  ചെയര്‍മാന്‍  അയ്യൂബ്ഖാന്റെയും
ക്ഷേമകാര്യ സ്റ്റാന്റിങ് കമ്മറ്റി ചെയര്‍പേഴ്സണ്‍ മഞ്ജിതയുടെയും നേതൃത്വത്തില്‍ പുതിയ ഭരണസമിതി
കോവിഡ്  പ്രതിരോധ  വിഷയത്തില്‍  ഊര്‍ജ്ജിതമായി  ഇടപെട്ടു.  ഏറെ  താമസിയാതെത്തന്നെ
നിയമസഭാ തെരഞ്ഞെടുപ്പും പ്രഖ്യാപിച്ചു. സെക്രട്ടറിക്കു് ഉള്‍പ്പെടെ ജില്ലക്കാരായ മുഴുവന്‍ ജീവനക്കാര്‍
ക്കും  നിയമസഭാ  തെരഞ്ഞെടുപ്പു്  ഡ്യൂട്ടി  ലഭിച്ച  അപൂര്‍വ്വം  ഓഫീസുകളിലൊന്നായിരുന്നു  താമരശ്ശേരി
ഗ്രാമപഞ്ചായത്ത്  ഓഫീസ്.  06/04/2021 നു്  നടന്ന  നിയമസഭാ  തെരഞ്ഞെടുപ്പില്‍  പുതിയതായി
നിയമിതനായ ഹെല്‍ത്ത് ഇന്‍സ്പെക്ടര്‍ സമീര്‍ വി.യുടെ നേതൃത്വത്തില്‍ കോവിഡ്  പ്രോട്ടോക്കോളും
ഹരിത  പ്രോട്ടോക്കോളും  ഉറപ്പു  വരുത്തി.  പോളിങ്  സ്റ്റേഷനുകളില്‍  നിന്നും  മാലിന്യം  നീക്കം
ചെയ്യുന്നതിനു് ഹരിതകര്‍മ്മസേനാംഗങ്ങളെ നിയോഗിക്കുകയും ആയതിനു് ഹെല്‍ത്ത് ഇന്‍സ്പെക്‍ടര്‍
സമീര്‍ വി. നേതൃത്വം നല്‍കുകയും ചെയ്തു.

ഹരിതകര്‍മ്മസേനാംഗങ്ങള്‍ക്കു് പൊതുതെരഞ്ഞെടുപ്പു നടത്തിപ്പില്‍ അനുവര്‍ത്തിക്കേണ്ട കോവിഡ് പ്രതിരോധ
മാനദണ്ഡങ്ങളും ഹരിത പ്രോട്ടോക്കോളും സംബന്ധിച്ച മാര്‍ഗ്ഗനിര്‍ദ്ദേശം നല്കുന്നു‍‍

ശുചിത്വ ഹര്‍ത്താല്‍
01/03/2021  നു്  കോവിഡ്  പ്രോട്ടോക്കോള്‍  പാലിച്ചു്  ശുചിത്വ  ഹര്‍ത്താല്‍  പ്രഖ്യാപിക്കുകയും

താമരശ്ശേരി ചുങ്കം മുതല്‍ കാരാടി സ്കൂള്‍ വരെയുള്ള പ്രദേശങ്ങള്‍ ശുചീകരണം നടത്തുകയും ചെയ്തു.
വിവിധ ഘട്ടങ്ങളിലായി ശുചിത്വവുമായി ബന്ധപ്പെട്ട് 18,760/- രൂപ ചെലവഴിച്ചു.

ഗ്രാമപഞ്ചായത്തിന്റെ നേതൃത്വത്തില്‍ നടന്ന ശുചിത്വ ഹര്‍ത്താല്‍ പ്രവര്‍ത്തനങ്ങള്‍

വാക്സിനേഷന്‍  ക്യാമ്പുകള്‍
02/06/2021  മുതല്‍  ഗ്രാമപഞ്ചായത്തിന്റെ  നേതൃ‍ത്വത്തില്‍  വാക്സിനേഷന്‍  ക്യാമ്പുകള്‍

ആരംഭിച്ചു. കോരങ്ങാടു് എല്‍. പി. സ്കൂളിലും ഓര്‍ക്കിഡ് ഓഡിറ്റോറിയത്തിലും തുടര്‍ന്നു് പരപ്പന്‍പൊയില്‍
ഹൈലാന്‍ഡ് ഓഡിറ്റോറിയത്തിലുമായി വിവിധ ദിവസങ്ങളില്‍ ഹെല്‍ത്ത് ഇന്‍സ്പെക്‍ടര്‍ സമീറിന്റെ
നേതൃത്വത്തിലും  ഗ്രാമപഞ്ചായത്ത്  ജീവനക്കാരുടെയും  താലൂക്ക്  ആശുപത്രി  ജീവനക്കാരുടേയും
സഹകരണത്തിലുമായി  വാക്സിനേഷന്‍  18  ക്യാമ്പുകള്‍  നടത്തി.  ടെക്‍നിക്കല്‍  അസിസ്റ്റന്റ്  പ്രഗിത,
തൊഴിലുറപ്പു  വിഭാഗം  ജീവനക്കാരായ  ഫസ്‌ല  ബാനു,  അമൃത,  സിന്ധു,  ഫാസില്‍,   താലൂക്ക്

താള്‍ 41/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

ആസ്പത്രിയിലെ ജീവനക്കാര്‍ എന്നിവരാണു് വാക്സിനേഷന്‍ ക്യാമ്പുകള്‍ക്കു വേണ്ട അവശ്യ ജോലികള്‍
ചെയ്തതു്.  07/02/2022 വരെ  7121  പേര്‍ക്കു്  കോവാക്സിനും  53184  പേര്‍ക്കു്  കോവിഷീല്‍ഡും
വാക്സിനേഷന്‍  ലഭിച്ചു.  ഏകദേശം  95 ശതമാനം  ജനങ്ങള്‍ക്കും  ഇതിനോടകം  വാക്സിന്‍  നല്‍കി
കഴിഞ്ഞു.  പട്ടിക  വര്‍ഗ്ഗ  വിഭാഗത്തില്‍പ്പെട്ടവര്‍ക്കു്  പ്രത്യേക  വാക്സിനേഷന്‍  ക്യാമ്പ്  നടത്തി.
വാക്സിനേഷന്‍ ഇനത്തില്‍ ഇതുവരെ ലഭിച്ച ബില്ലുകള്‍ പ്രകാരം 1,70,819/- രൂപ ചെലവഴിച്ചു.

ഹൈലാന്റ് ഓഡിറ്റോറിയത്തില്‍ നടന്ന വാക്സിനേഷന്‍ ക്യാമ്പില്‍ നിന്നു്

താള്‍ 42/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

ഹൈലാന്റ് ഓഡിറ്റോറിയത്തില്‍ നടന്ന വാക്സിനേഷന്‍ ക്യാമ്പില്‍ നിന്നു്

കോരങ്ങാടു് എല്‍. പി. സ്കൂളില്‍ വച്ചു നടന്ന വാക്സിനേഷന്‍ ക്യാമ്പില്‍ നിന്നു്

താള്‍ 43/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

കോരങ്ങാടു് എല്‍. പി. സ്കൂളില്‍ വച്ചു നടന്ന വാക്സിനേഷന്‍ ക്യാമ്പില്‍ നിന്നു്

കോരങ്ങാടു് എല്‍. പി. സ്കൂളില്‍ വച്ചു നടന്ന വാക്സിനേഷന്‍ ക്യാമ്പില്‍ നിന്നു്

താള്‍ 44/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

കോരങ്ങാടു് എല്‍. പി. സ്കൂളില്‍ വച്ചു നടന്ന വാക്സിനേഷന്‍ ക്യാമ്പില്‍ നിന്നു്

കോരങ്ങാടു് എല്‍. പി. സ്കൂളില്‍ വച്ചു നടന്ന വാക്സിനേഷന്‍ ക്യാമ്പ് - മൊബൈല്‍ മെഡിക്കല്‍ യൂണിറ്റ്

താള്‍ 45/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

ഐ. ഇ. സി. പ്രവര്‍ത്തനങ്ങള്‍
പൊതുജനങ്ങളെ ബോധവല്‍ക്കരിക്കാനും നിയന്ത്രണങ്ങള്‍ പാലിക്കാന്‍ പ്രേരിപ്പിക്കുന്നതിനും

ഗ്രാമപഞ്ചായത്ത്  പല  തലങ്ങളിലുള്ള  ഐ.  ഇ.  സി.  (ഇന്‍ഫോര്‍മേഷന്‍  എഡ്യുക്കേഷന്‍
കമ്മ്യൂണിക്കേഷന്‍)  പ്രവര്‍ത്തനങ്ങള്‍  നടത്തി.  താമരശ്ശേരി  ബസ്സ്  ബേയിലെ  ഡിജിറ്റല്‍‍ ഡിസ്പ്ലേ
ബോര്‍ഡില്‍  ഇന്‍ഫോര്‍മേഷന്‍  &  പബ്ലിക്‍  റിലേഷന്‍സ്  വകുപ്പിന്റെ  കോവിഡ്  ജാഗ്രതാ
വീഡിയോകള്‍ പൊതുജനങ്ങള്‍ക്കായി പ്രദര്‍ശിപ്പിച്ചു.

താമരശ്ശേരി ബസ്സ് ബേയിലെ ഡിജിറ്റല്‍‍ ഡിസ്പ്ലേ ബോര്‍ഡില്‍ പ്രദര്‍ശിപ്പിച്ച ഇന്‍ഫോര്‍മേഷന്‍ & പബ്ലിക്‍ റിലേഷന്‍സ്
വകുപ്പിന്റെ കോവിഡ് ജാഗ്രതാ വീഡിയോകളിലൊന്നു്

വാര്‍ഡ്  ആര്‍.  ആര്‍.  ടി.,  ആശ  വര്‍ക്കര്‍മാര്‍,  ഹെല്‍ത്ത്  ഇന്‍സ്പെക്‍ടര്‍മാര്‍  പഞ്ചായത്ത്
മെമ്പര്‍മാര്‍  എന്നിവര്‍  ഈ  മേഖലയില്‍  ഇടപെടലുകള്‍  നടത്തി.  ജില്ലാ  കളക്‍ടര്‍  മുഖാന്തിരം
തയ്യാറാക്കിത്തന്ന  പോസ്റ്ററുകള്‍  അച്ചടിച്ചു്  കടകളിലും  മറ്റും  പതിച്ചു്  പ്രചരിപ്പിച്ചു.  കോവിഡ്
കാലയളവില്‍  ഓരോ  ദിവസത്തേയും  സ്ഥിതിവിവരക്കണക്കുകളും  ക്യാമ്പ്  വിവരങ്ങളും‍ എല്ലാം
പോസ്റ്ററാക്കി  "സൈന്‍  ഷോ,  താമരശ്ശേരി"  എന്ന  സ്ഥാപനത്തിന്റെ  സഹായത്തോടെ  വാട്ട്സാപ്പ്
മുഖാന്തിരം  പ്രചരണം  നടത്തി.  കൂടാതെ  അനൗണ്‍സ്‌മെന്റ്  ഇനത്തില്‍  1,43,300/-  രൂപയും
ചെലവഴിച്ചു. 

വാട്ട്സാപ്പിലൂടെയുള്ള പ്രചരണത്തിനു വേണ്ടി തയ്യാറാക്കിയ പോസ്റ്ററുകളിലൊന്നു്

താള്‍ 46/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

വാട്ട്സാപ്പിലൂടെയുള്ള പ്രചരണത്തിനു വേണ്ടി തയ്യാറാക്കിയ മീമുകളില്‍ ചിലതു്

തയ്യാറാക്കിയ പോസ്റ്ററുകള്‍ വാര്‍ഡുകളിലേക്കു്

ഡൊമിസില്ലറി കെയര്‍ സെന്റര്‍ അഥവാ ഡി. സി. സി.
ജില്ലാ  കളക്‍ടറുടെ  ഉത്തരവു്  പ്രകാരം  താമരശ്ശേരി  കുടുക്കിലുമ്മാരത്തുള്ള  ഓര്‍ക്കിഡ്

ഓഡിറ്റോറിയം,  രോഗലക്ഷണമില്ലാതെ കോവിഡ് പോസിറ്റീവ് ആയ രോഗികള്‍ക്കു് ക്വാറന്റൈനില്‍

താള്‍ 47/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

ഇരിക്കാന്‍ വേണ്ടി ഡി.  സി.  സി.യായി  മാറ്റി.  ടി.  വി.,  ഫ്രിഡ്ജ്,  വാഷിങ്  മെഷീനടക്കം കൊറോണ
കെയര്‍  സെന്ററിനു  വേണ്ടി  വാങ്ങിയിരുന്ന  സാധനങ്ങളും,  സി.  എഫ്.  എല്‍.  ടി.  സി.ക്കു്  വേണ്ടി
വാങ്ങിയിരുന്ന സാധനങ്ങളും അസി.സെക്രട്ടറി ദേവദാസന്റെ നേതൃത്വത്തില്‍ ജീവനക്കാര്‍ ഡി.  സി.
സി.യില്‍ എത്തിച്ചു. അന്തേവാസികള്‍ക്കു് കുടുംബശ്രീ ജനകീയ ഹോട്ടലില്‍ നിന്നും ഭക്ഷണത്തിനും മറ്റു
സൌകര്യങ്ങള്‍ക്കും  ഏര്‍പ്പാടാക്കി.  മുഴുവന്‍  സമയ  വളണ്ടിയറുടെ  സേവനം  ലഭ്യമാക്കി.  72  ഓളം
പേരെ ഡി.  സി.  സി.യില്‍ പല സമയത്തായി അന്തേവാസികളായി പ്രവേശിപ്പിക്കുകയുണ്ടായി.  രണ്ടു
ഘട്ടങ്ങളിലായി സജ്ജീകരിച്ച ഡി. സി. സികള്‍ക്കായി 2,02,073/- രൂപ ചെലവഴിച്ചു.

ഡി. സി. സി.യിലേക്കുള്ള സാധനങ്ങള്‍ വി.വി.ഹോസ്പിറ്റലില്‍  നിന്നും ലോഡ് ചെയ്യുന്നു

ഓര്‍ക്കിഡ് ഓഡിറ്റോറിയത്തില്‍ സജ്ജീകരിച്ച ഡി. സി. സി.

സെക്‍ടറല്‍ മജിസ്ട്രേട്ടുമാര്‍
ഗ്രാമപഞ്ചായത്ത്  പ്രദേശത്തു്  കോവിഡ്  പ്രോട്ടോക്കോള്‍  കര്‍ശനമായി  നടപ്പാക്കുന്നതിനു്

ജില്ലാ  കളക്‍ടര്‍  സെക്‍ടറല്‍  മജിസ്ട്രേട്ടുമാരെ  നിയമിച്ചിരുന്നു.  ആദ്യ  തവണ  ഗ്രാമപഞ്ചായത്ത്
പ്രദേശത്തെ‍ മൂന്നു ഭാഗങ്ങളാക്കി തിരിച്ചു്  മൂന്നു ഗസറ്റഡ് ഉദ്യോഗസ്ഥരെയാണു് നിയോഗിച്ചിരുന്നതു്.
പിന്നീടു്  പഞ്ചായത്തിനെ  രണ്ടു  ഭാഗങ്ങളായി  തിരിച്ചു്  ഓരോ  ഭാഗത്തേക്കും  ഓരോ  ഗസറ്റഡ്
ഉദ്യോഗസ്ഥരെയും  ചുമതലപ്പെടുത്തി.  അന്തിമഘട്ടത്തില്‍  പഞ്ചായത്തൊന്നാകെ  ഒരു  സെക്‍ടറല്‍
മജിസ്ട്രേട്ടിനായി  ചുമതല.  പോലീസ്  സഹായവും  ഔദ്യോഗിക  വാഹനവും  അവര്‍ക്കുണ്ടായിരുന്നു.
അവര്‍  ഫീല്‍ഡില്‍  വാഹനത്തില്‍  സഞ്ചരിച്ചു്  കോവിഡ്  നിയന്ത്രണങ്ങള്‍  തെറ്റിക്കുന്നവരെ
കണ്ടെത്തി  പിഴയടക്കമുള്ള  ശിക്ഷാനടപടികള്‍  എടുക്കുകയും  കോവിഡ്  നിയന്ത്രണങ്ങള്‍  കര്‍
ശനമായി  നടപ്പാക്കുകയും ചെയ്തു.  ഒന്നാം  ഘട്ടത്തില്‍ ഗ്രാമപഞ്ചായത്ത്  അസിസ്റ്റന്റ്  എഞ്ചിനീയര്‍
അഖില ഉണ്ണികൃഷ്ണനായിരുന്നു സെക്ടറല്‍ മജിസ്ട്രേട്ടുമാരിലൊരാള്‍.

കുടിവെള്ള വിതരണം
ഇതിനിടയില്‍  വരള്‍ച്ചയും  കുടിവെള്ളക്ഷാമവും  നേരിട്ടപ്പോള്‍  ജലവിതരണത്തിനായുള്ള

മുറവിളി  ഗ്രാമപഞ്ചായത്തിന്റെ‍  പല  ഭാഗത്തു  നിന്നും  ഉയര്‍ന്നു  വന്നു.  ഗ്രാമപഞ്ചായത്തിന്റെ
നേതൃത്വത്തില്‍ വാര്‍ഡുകളില്‍ കുടിവെള്ളം ടാങ്കറുകളില്‍ വിതരണം ചെയ്തു.  താമരശ്ശേരി  താലൂക്ക്
ആസ്പത്രിയില്‍ ജലക്ഷാമം രൂക്ഷമായ സമയത്തു് അവിടെയും ജലവിതരണം നടത്തി.

ജി പി എസ് ഘടിപ്പിക്കാനായി നിര്‍ത്തിയിട്ടിരിക്കുന്ന കുടിവെള്ള ടാങ്കര്‍ ലോറികള്‍

താമരശ്ശേരി താലൂക്ക് ആസ്പത്രിയില്‍ ജലവിതരണം നടത്തുന്നു.

താള്‍ 49/51  കോവിഡ് 19 പ്രതിരോധ പ്രവര്‍ത്തനങ്ങള്‍"  താമരശ്ശേരി ഗ്രാമപഞ്ചായത്ത്   08-02-2022



[റിപ്പോര്‍ട്ട്]

ടി. വി.യില്‍ കുടിവെള്ള വിതരണം സംബന്ധിച്ചു വന്ന സ്ക്രോള്‍ ന്യൂസ്

വാര്‍ഡുകളിലെ കുടിവെള്ള വിതരണം

ഉപസംഹാരം
നാളിതുവരെ പഞ്ചായത്തിലെ കോവിഡ് സ്ഥിതിവിവരം ഇങ്ങനെയാണു്:- മൊത്തം കോവിഡ്

കേസുകള്‍ - 6987 പേര്‍. ഇപ്പോഴത്തെ ആക്ടീവ് കേസുകള്‍ - 267 പേര്‍. വീടുകളില്‍ ക്വാറന്റൈനില്‍
കഴിയുന്നവര്‍  -  259 പേര്‍.  നിലവില്‍  ആസ്പത്രികളില്‍  അഡ്മിറ്റായവര്‍  -  8  പേര്‍.  കോവിഡ്
ബാധിച്ചുള്ള മരണങ്ങള്‍ - 53 പേര്‍. നടത്തിയ വാക്സിനേഷന്‍ ക്യാമ്പുകള്‍ - 18 എണ്ണം. കോവിഷീല്‍ഡ്
വാക്സിന്‍ സ്വീകരിച്ചവര്‍ - 53184. കോവാക്സിന്‍ സ്വീകരിച്ചവര്‍ - 7121‍. നടത്തിയ ആര്‍. ടി. പി. സി. ആര്‍
ടെസ്റ്റുകള്‍  -  14712.  ആന്റിജന്‍  ടെസ്റ്റുകള്‍  -  15298.  ട്രൂനാറ്റ്  ടെസ്റ്റുകള്‍  -  876.  കോവിഡ്
പ്രതിസന്ധിയും  വാക്സിനേഷന്‍  ക്യാമ്പുകളും  അവസാനിക്കാത്ത  സാഹചര്യത്തിലും  ഇതുവരെയായി
29,70,676/-  രൂപയോളം  ഗ്രാമപഞ്ചായത്ത്  കോവിഡ്  പ്രതിരോധമെന്ന  ഇനത്തില്‍  ചെലവഴിച്ചു
കഴിഞ്ഞു.  മറ്റു മിക്ക സര്‍ക്കാര്‍ വകുപ്പുകളിലെയും  ജീവനക്കാര്‍ ലോക്ക്  ഡൌണ്‍ സമയത്തു വീട്ടില്‍
സ്വസ്ഥതയോടെ  ഇരുന്ന  സമയത്തു്  പഞ്ചായത്ത്  ജീവനക്കാരും  ജനപ്രതിനിധികളും  ഫീല്‍ഡില്‍
വിശ്രമമില്ലാത്ത  പ്രവര്‍ത്തനത്തിലായിരുന്നു.  ഇപ്പോഴും  ഈ  പ്രവര്‍ത്തനം  അവസാനിച്ചിട്ടുമില്ല.
തങ്ങളിലേല്പിക്കപ്പെട്ട  സ്ഥിരം  ചുമതലകള്‍ക്കു്  ഒരു  മുടക്കവും  വരുത്താതെയാണു്  ഗ്രാമപഞ്ചായത്ത്
ജീവനക്കാര്‍  ഈ  അധിക  ചുമതലയും  പരിമിതികള്‍ക്കിടയിലും  ഏറ്റെടുത്തു  നടത്തിയതു്.
ഗ്രാമപഞ്ചായത്തിനു്  കൈമാറിക്കിട്ടിയതെന്നു  പറയപ്പെടുന്ന  ഒരു  പ്രത്യേക  വകുപ്പിലെ  ജീവനക്കാര്‍
തങ്ങളെ  സര്‍ക്കാര്‍  ഏല്പിച്ചതും  നിസ്സാരമായി  ചെയ്യാവുന്നതുമായ  സര്‍വ്വേ  ജോലി  പോലും
തൊടുന്യായങ്ങള്‍ ചൂണ്ടിക്കാട്ടി ചെയ്യാന്‍ കൂട്ടാക്കാതെയും സഹകരണമോ ദീനാനുകമ്പയോ ഇല്ലാതെ
മാറി നില്‍ക്കുകയും,  അവരുടെ മാതൃവകുപ്പു് തന്നെ നിയമത്തിനും ചട്ടങ്ങള്‍ക്കും വിരുദ്ധമായി അതിനു
കുട പിടിച്ചു കൊടുക്കുകയും ചെയ്ത സമീപകാല യാഥാര്‍ത്ഥ്യത്തില്‍ വൈവിദ്ധ്യമാര്‍ന്ന ഈ പ്രവര്‍ത്തനം
പരാതികളില്ലാതെ ഏറ്റെടുത്തു വിജയകരമായി നടത്തിയ ഗ്രാമപഞ്ചായത്ത് ജീവനക്കാരുടെ പ്രവര്‍
ത്തനക്ഷമതയ്ക്കു് വേറിട്ട തിളക്കമുണ്ടു്.  വൈവിദ്ധ്യപൂര്‍ണ്ണവും ദുഷ്കരവുമായ ഈ പ്രവര്‍ത്തനം ഏറ്റെടുത്തു
നടത്തിയതിനു്  പറയത്തക്ക  അംഗീകാരമൊന്നും  അവര്‍ക്കു  ലഭിച്ചിട്ടുമില്ല.  എങ്കിലും  ഏതു  തരം
പ്രതിസന്ധിയെയും  തുടര്‍ന്നും  മറികടക്കാന്‍  ഗ്രാമപഞ്ചായത്ത്  ജീവനക്കാരും  ജനപ്രതിനിധികളും
സദാ തയ്യാറാണു്.

മഹാകവി ഉള്ളൂരിന്റെ 'സുഖം സുഖം' എന്ന കവിതയിലെ പ്രസക്തഭാഗം - കോരങ്ങാടു് എല്‍. പി. സ്കൂളിലെ ബോര്‍ഡ്

~~~~~~~~~~~~~*~~~~~~~~~~~~~

